
Ўзбекистон Республикаси Президенти Ислом Каримов Корея  
Республикаси Президенти Пак Кин Хэнинг таклифига биноан 27 
май куни давлат ташрифи билан Корея Республикасига келди.

Жанубий Корея протоколига мувофиқ Ўзбекистон Прези-
денти шарафига Сеул аэропортида икки мамлакатнинг давлат 
байроқлари кўтарилди ва фахрий қоровул саф тортди. Расмий 
кутиб олиш маросимидан сўнг Ўзбекистон делегацияси ўзи 
учун ажратилган қароргоҳга йўл олди. 

Сеул кўчалари Ўзбекистон Республикаси ва Корея Респу-
бликасининг давлат байроқлари, олий мартабали меҳмонни 
қутловчи шиор ва баннерлар билан безатилган. 

Ушбу ташриф Ўзбекистон – Жанубий Кореянинг мунтазам-
лик касб этган олий даражадаги учрашувлари доирасида ўт-
моқда. Улар давлатларимизнинг ўзаро алоқаларига доир кенг 
кўламли масалаларни муҳокама қилиш, ҳамкорликнинг усту-
вор йўналишларини белгилаш, долзарб минтақавий ва халқа-
ро масалалар юзасидан фикр алмашиш имконини бермоқда.

Ўзбекистон Республикаси Президенти давлат ташрифи-
нинг асосий тадбирларини, жумладан, Корея Республикаси 
Президенти ва бошқа раҳбарлари билан расмий музокаралар, 
етакчи компаниялар раҳбарлари иштирокидаги учрашувларни 
28-29 май кунлари ўтказиш мўлжалланган.

Аввал хабар қилинганидек, ташриф чоғида икки давлат 
раҳбарларининг қўшма декларацияси қабул қилиниши ва ўза-
ро муносабатларни 2014 йилда имзоланган Стратегик шери-
кликни янада ривожлантириш ва чуқурлаштириш тўғрисидаги 
қўшма декларация руҳида мустаҳкамлашга қаратилган бир 
қатор ҳужжатлар имзоланиши режалаштирилган.

Устанинг
саккиз

килолик узуми

Дастур ижроси 
назоратда

БПТ билан 
депутат 

ҳамкорлигини 
мустаҳкамлаш 

зарурати

ҲАЁТ 
ҲАҚИҚАТЛАРИ

Боланинг 
бегонаси 

бўлмайди

1 Австралия доллари 1982,32

1 Англия фунт стерлинги 3918,29

1 Дания кронаси 373,08

1 БАА дирҳами 689,45

1 АҚШ доллари 2532,34

1 Миср фунти 332,11

1 Исландия кронаси 18,83

1 Канада доллари 2060,66

1 Хитой юани 408,48

1 Россия рубли 50,86 

1 Украина гривнаси 122,46

1 Малайзия ринггити 702,65

1 Польша злотийси 673,46

1 СДР 3562,83

1 Туркия лираси 973,12

1 Швейцария франки 2686,55

1 ЕВРО 2858,29

10 Жанубий Корея вони 23,12 

10 Япония иенаси 208,11

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 26 майдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлари учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

Маҳаллий давлат ҳокимияти органлари вакиллари, олий таъ-
лим муассасалари мутасаддилари ва бошқа иштирокчилар дастав-
вал мамлакатимизда мустақиллик йилларида эришилган ютуқлар-
ни акс эттирган кўргазмани томоша қилган бўлсалар, тадбирнинг 
асосий қисмида академия ректори Абдужаббор Абдувахитов,  мар-
каз  раҳбари Қаҳрамон Қуранбоев мультимедиа дастурининг ўзига 
хос хусусиятлари тўғрисида фикр билдирдилар. 

 — Президентимиз Ислом Каримов Олий Мажлис Қонунчи-
лик палатасининг ташкилий йиғилишидаги нутқида мустабид 
тузумдан бизга қандай оғир, ночор мерос қолгани, халқимиз 
қанча азоб-уқубатлар тортгани,  афсуски, тарихчиларимиз бу 
ҳақда кам ёзгани, айни пайтда бошимиздан кечирган кечаги 
кун, яқин ўтмишимизда рўй берган фожиали воқеаларни ке-
лажак авлодлари онгу шуурига етказиш ҳақида бош қотири-
шимиз зарурлигини  куюниб гапиргандилар, — деди А.Абду-
вахитов. — Юртбошимиз тилга олган даврга оид янги тарихни 
ёзиш учун маълумотлар етарли. Энди уларни тизимли ра-
вишда жой-жойига қўйиш керак. Тақдимоти ўтказилаётган 
мультимедиа дастурида мамлакатимизнинг 24 йиллик му-
стақил тараққиёт йўли, унинг асосий ривожланиш босқичла-
рини ўзида мужассам этган маълумотлар жамланган бўлиб, 
олий ўқув юртлари профессор-ўқитувчилари, талабалар, 
академик лицей ва касб-ҳунар коллежлари  ўқитувчилари, 
маънавият тарғиботчилари, умуман олганда, кенг аҳоли қат-
лами учун мўлжалланган.   Аҳамиятлиси, иқтисодиёт, сиёсат, 
саноат, транспорт, спорт каби 18 та йўналишга доир кўплаб 
матнлар, суратлар, видеороликлар, жадвал ва диаграммалар 
ушбу қўлланмадан фойдаланувчилар учун мустақиллик ара-
фасидаги даврни  истиқлол йиллари билан қиёслаш имкони-
ятини яратган.

— Ушбу дастурдан фойдаланувчилар нафақат иқтисодий, 
балки ҳуқуқий ислоҳотлар, уларнинг самаралари билан ҳам та-
нишишлари мумкин, — дейди академия доценти Гулноз Исмои-
лова. — Унда давлатимиз раҳбари томонидан ишлаб чиқилган 
«Мамлакатимизда демократик ислоҳотларни янада чуқурлашти-
риш ва фуқаролик жамиятини ривожлантириш Концепцияси» 
асосида қабул қилинган қонунларнинг мазмун-моҳиятига кенг 
ўрин берилган.

ЮКСАЛИШ БОСҚИЧЛАРИ»
Ўзбекистон Республикаси Президенти ҳузуридаги 

Давлат бошқаруви академиясида Республика 
Маънавият тарғибот маркази билан ҳамкорликда 
яратилган  шу номдаги мультимедиа маҳсулоти 

— DVD дискка жамланган ўқув қўлланманинг 
тақдимоти бўлиб ўтди

«МУСТАҚИЛ ЎЗБЕКИСТОН:

ФАРМОН МОҲИЯТИГА
БАҒИШЛАНГАН ВИДЕОКОНФЕРЕНЦИЯ
Ўзбекистон Республикаси Президентининг «Хусусий мулк, кичик бизнес ва хусусий 

тадбиркорликни ишончли ҳимоя қилишни таъминлаш, уларни жадал ривожлантириш 
йўлидаги тўсиқларни бартараф этиш чора-тадбирлари тўғрисида»ги фармони 

O`zLiDeP фракцияси ва электорати томонидан чуқур ўрганилмоқда
Тадбиркорлар ва ишбилармонлар 

ҳаракати — Ўзбекистон Либерал-де-
мократик партияси Сиёсий Кенгаши 
Ижроия қўмитаси  ҳамда Олий Мажлис 
Қонунчилик палатасидаги O`zLiDeP 
фракцияси томонидан ташкил этилган 
«Хусусий мулк улушини ошириш — иқти-
содиётда давлат иштирокини қисқарти-
риш борасида муҳим қадам» мавзуидаги 
видеоконференцияда даставвал  мазкур 
ҳужжат мазмун-моҳияти хусусида сўз 
юритилган бўлса, анжуманнинг иккинчи 
қисмида унда белгиланган вазифаларни 
ҳаётга татбиқ этиш масалалари муҳока-
ма этилди.

— Тадбиркорликка қўл урган ҳамюрт-
ларимизнинг аксарияти бизнес орқали 

яхшигина даромад топиш мумкинлигини 
исботлаяптилар. Шу маънода мамлака-
тимизда кичик бизнес ва хусусий тад-
биркорлик субъектларининг ҳар томон-
лама қўллаб-қувватланилаётгани бежиз 
эмас, — деди O`zLiDeP Сиёсий Кенга-
ши Ижроия қўмитаси раиси Содиқжон 
Турдиев. —  Маълумки, собиқ иттифоқ 
даврида хусусий мулкнинг ўзи у ёқда 
турсин, унинг тушунчаси ҳам инсонлар 
онгидан ўчирилган, ҳатто арзимас шах-
сий мулки бўлганлар ҳам таъқиб қилин-
ган, халқимиз эса ёлғон ва пуч мафкура 
қуршовида қолганди. Энг ёмони, мулк 
халқники деб айтилса-да, аслида эгасиз 
эди. Оқибатда мамлакат иқтисодиёти из-
дан чиқиб, аҳолининг турмуш тарзи ачи-

нарли аҳволга келган. Ана шундай ғоят 
қалтис ҳамда ўта мураккаб бир пайтда 
давлатимиз раҳбари Ислом Каримов 
юртимизнинг порлоқ келажаги, эртанги 
кунини  айнан хусусий мулк ва хусусий 
тадбиркорликни ривожлантириш билан 
боғлади. Сўзимиз исботи сифатида ўт-
ган асрнинг 90-йиллари бошларидаёқ 
мамлакатимизда «Мулкчилик тўғриси-
да», «Давлат тасарруфидан чиқариш ва 
хусусийлаштириш тўғрисида»ги қонун-
лар қабул қилингани, умуман олганда, 
иқтисодиётга оид 500 дан ортиқ қонун ва 
қонуности ҳужжатларининг асосий қисми 
тадбиркорликни ривожлантиришга қара-
тилганини айтиб ўтиш мумкин.

Сайловчилар билан юзма-юз
Олий Мажлис Қонунчилик палатаси депутатларининг сайловчилар билан 
учрашувлари давомида кўтарилган масалаларни умумлаштириб бориш, асосли 
таклифларнинг қонун ҳужжатларида акс этишини таъминлаш барча сиёсий кучлар, 
жумладан, Тадбиркорлар ва ишбилармонлар ҳаракати — Ўзбекистон Либерал-
демократик партияси ҳамда унинг парламентдаги фракцияси фаолиятининг устувор 
йўналишлари ҳисобланади

Шундан келиб чиққан ҳол-
да, айни кунларда депутатлар 
жойларда ўз сайловчилари 
билан учрашувлар ўтказмоқда. 
Хусусан, 118-Китоб сайлов 
округидан Қонунчилик пала-
таси депутати этиб сайланган 
Қаҳрамон Эргашевнинг элек-
торат вакиллари билан му-
лоқотлари юксак уюшқоқлик 
билан ташкил этиляпти. 

— Юртбошимиз таъкид-
лаганидек, қонун устуворли-
гини таъминлаш, назария ва 
амалиётни уйғунлаштириш, 
ҳуқуқни қўллаш амалиёти-
ни янада такомиллаштириш 
бугунги куннинг талабидир, 
— деди Қаҳрамон Эргашев. 
— Шундай экан, биз ўз фа-
олиятимиз давомида бор 
билим ва тажрибани ишга 
солган ҳолдагина мамлака-
тимизда кучли фуқаролик 
жамиятини барпо этишга му-
носиб ҳисса қўшсакгина халқ  
ишончини қозона оламиз.

Варганза саноат ва хиз-
мат кўрсатиш коллежида 
бўлиб ўтган, асосан тоғолди 
қишлоқларида истиқомат қи-
лаётган сайловчилар ишти-

рок этган учрашувда ме-
ва-сабзавот ва узумни қайта 
ишлаш корхоналарини янада 
кўпайтириш, лалмикор май-
донларда деҳқончиликни ри-
вожлантириш орқали ёшлар-
ни иш билан таъминлаш, 
тадбиркорлик фаолиятининг 
ривожланишига салбий таъ-
сир кўрсатаётган тўсиқ ва ғов-
ларни бартараф этиш, хори-
жий инвестицияларни жалб 
қилган ҳолда ишлаб чиқариш-
ни модернизациялаш лой-
иҳаларини амалга ошириш-
га кўмаклашиш борасидаги 
таклифлар ўртага ташланди. 

Учрашувда сўзга чиққан-
лар қишлоқ жойларида 
ёшлар ва хотин-қизларни 
тадбиркорликка йўналтириш 
орқали уларнинг турмуш да-
ражасини тубдан яхшилаш, 
банклардан имтиёзли кре-
дит олишига кўмаклашишда 
партиядан сайланган депу-
татлар кўпроқ масъул экан-
ликларини таъкидладилар. 
105-Урганч сайлов округи-
дан Олий Мажлис Қонунчи-
лик палатасига сайланган 
депутат, O`zLiDeP фракция-

си аъзоси Клара Жумамура-
това ўз сайловчилари билан 
юзма-юз мулоқотлар чоғида 
мамлакатимиз ижтимоий-си-
ёсий ҳаётида рўй бераётган 
муҳим воқеалар, парламент 
фаолияти, қабул қилинган 
қонунларнинг аҳамияти, 
айни пайтда муҳокама қили-
наётган лойиҳалар, Прези-
дентимиз томонидан яқинда 
имзоланган «Хусусий мулк, 
кичик бизнес ва хусусий тад-
биркорликни ишончли ҳимоя 
қилишни таъминлаш, улар-
ни жадал ривожлантириш 
йўлидаги тўсиқларни барта-
раф этиш чора-тадбирлари 
тўғрисида»ги фармоннинг 
мазмун-моҳиятига алоҳида 
эътибор қаратмоқда. 

Таъкидлаш жоизки, сай-
ловчилар ўзларининг пар-
ламентдаги вакиллари билан 
учрашувда фаол қатнашиб, 
бугунги кунда турли идоралар 
қошида фаолият юритаётган 
«бир дарча» хизматлари-

нинг ўрнига туман (шаҳар) 
ҳокимликлари ҳузуридаги 
тадбиркорлик субъектларини 
рўйхатга олиш инспекцияла-
ри негизида «бир дарча» та-
мойили асосида тадбиркорга 
давлат хизматлари кўрсатиш 
Ягона марказлари ташкил 
этилиши хусусида атрофлича 
тушунчага эга бўлдилар. 

Дарҳақиқат, бундай мар-
казларнинг ташкил этилиши 
нафақат мулкдорлар фаоли-
ятини жонлантиришга, балки 
эндигина фаолият бошлаёт-
ган  ёшлар, коллеж битирув-
чилари учун ҳам тадбиркор-
лик билан эркин шуғулланиш 
имконини беради. 

Депутат учрашувлар 
пайтида сайловчилардан 
тушган кўплаб саволларга 
жавоб берди. Кўтарилган 
масалаларни депутатлик 
ваколатлари доирасида ҳал 
этиш учун тегишли вазифа-
ларни белгилаб олди.

Худди шундай учрашувлар мамлакатимизнинг барча 
ҳудудларида ўтказилмоқда. Уларнинг тафсилотлари ҳақида 

газетамизнинг кейинги сонида ахборот берамиз.

Олий даражадаги учрашувлар чоғида ўзаро ҳам-
корликнинг кенг кўламли масалалари, мамлакатла-
римиз ўртасидаги стратегик шерикликни изчил риво-
жлантириш истиқболлари, томонларни қизиқтирган 
минтақавий ва халқаро муаммолар муҳокама этилади. 

Президентимиз Корея Республикаси ҳукумати ва 
парламенти, етакчи иқтисодий ва молия тузилмалари 
раҳбарлари билан ҳам учрашувлар ўтказади.

Ташриф якунлари бўйича икки давлат раҳбарла-
рининг қўшма декларацияси қабул қилиниши, Ўзбе-
кистон ва Жанубий Корея ўртасида ўзаро манфаатли 
ҳамкорликни янада мустаҳкамлашга қаратилган ҳуж-
жатлар имзоланиши мўлжалланган. 

(ЎзА)

ПРЕЗИДЕНТ
ИСЛОМ КАРИМОВ 

СЕУЛГА ЖЎНАБ КЕТДИ

ЎЗБЕКИСТОН 
ПРЕЗИДЕНТИ ИСЛОМ 

КАРИМОВ КОРЕЯ 
РЕСПУБЛИКАСИГА 

КЕЛДИ

Ўзбекистон Республикаси 
Президенти Ислом Каримов Корея  
Республикаси Президенти Пак Кин 
Хэнинг таклифига биноан 27 май 

куни давлат ташрифи билан Корея 
Республикасига жўнаб кетди

СЕУЛ, 27 май. ЎзА махсус мухбири
Анвар САМАДОВ хабар қилади

ТАНҚИДИЙ ТАҲЛИЛГА 
АСОСЛАНГАН МУЛОҚОТ ВА 
МУҲОКАМАЛАР
Бухоро вилоятида O`zLiDeP Сиёсий Кенгаши 
Ижроия қўмитаси ва парламентдаги фракцияси 
томонидан партия фаоллари учун икки кунлик  
республика амалий семинари ўтказилди

МУНОСАБАТ
ФАРМОН МОҲИЯТИГА

БАҒИШЛАНГАН ВИДЕОКОНФЕРЕНЦИЯ
Давоми. Бошланиши 1-саҳифада

Шуҳрат ХЎЖАЕВ,
«XXI asr»

Натижада бугун хўжалик 
юритувчи субъектларнинг 
90 фоиздан ортиғини кичик 
бизнес корхоналари ташкил 
этмоқда. Қулай ишбилармон-
лик муҳитини шакллантириш, 
кичик бизнес ва хусусий тад-
биркорликни ҳар томонлама 
қўллаб-қувватлаш ва яна-
да рағбатлантириш бўйича 
амалга оширилган изчил 
чора-тадбирлар самараси 
ўлароқ юртимизда 2014 йил 
давомида 20 мингдан ортиқ, 
жорий йилнинг биринчи чо-
рагида эса 8 мингдан зиёд 
кичик бизнес субъекти фао-
лият кўрсата бошлади. Пре-
зидентимиз томонидан 2015 
йил 15 май куни имзоланган 
«Хусусий мулк, кичик бизнес 
ва хусусий тадбиркорлик-
ни ишончли ҳимоя қилишни 
таъминлаш, уларни жадал 
ривожлантириш йўлидаги тў-
сиқларни бартараф этиш чо-
ра-тадбирлари тўғрисида»ги 
фармон ҳам мамлакатимизда 
ушбу соҳада амалга ошири-
лаётган тизимли ишларни си-
фат жиҳатидан янги босқич-
га олиб чиқувчи навбатдаги 
муҳим қадам бўлди, десак 
адашмаймиз. 

O`zLiDeP Сиёсий Кенга-
ши Ижроия қўмитаси, барча 
ҳудудий тузилмалар масъул 
ходимлари, депутатлар, ҳам-
кор ташкилотлар вакиллари, 
тадбиркор ва фермерлар  
иштирок этган  тадбир даво-
мида фармон ижросини таъ-
минлаш мақсадида асосан 
жорий йилда амалга ошири-
лиши белгиланган 33 та аниқ 

чора-тадбирни қамраб олган 
комплекс дастур тасдиқлан-
гани, ушбу дастур   хусусий 
мулкдорлар ҳуқуқларини 
бузганлик учун мансабдор 
шахслар жавобгарлигини жи-
ноий жавобгарликка тортиш 
даражасигача ошириш, тад-
биркорлик фаолиятини тар-
тибга соладиган маъмурий 
ва жиноят қонунчилигини ли-
бераллаштириш жараёнини 
давом эттириш, барча тур-
даги рўйхатдан ўтказиш, рух-
сат бериш ва лицензиялаш, 
шунингдек, ташқи иқтисодий 
фаолиятни амалга ошириш 
билан боғлиқ тартиб-таомил-
ларни янада соддалашти-
риш, ниҳоят, хусусий мулк 
ва хусусий тадбиркорлик 
субъектларининг моддий ва 
кредит ресурсларидан фой-
даланишини кенгайтириш, 
бизнес муҳитни яхшилаш 
каби тўртта йўналиш бўйича 
амалга оширилиши  белгилаб 
олингани  айтиб ўтилди. 

— Партиядошларимиз 

иқтисодиётни эркинлашти-
ришнинг қонунчилик асо-
сларини такомиллаштириш, 
бошқарувнинг бозор прин-
циплари ва механизмлари, 
қулай ишбилармонлик муҳи-
тини шакллантириш, кичик 
бизнес ва хусусий тадбир-
корликни ривожлантириш йў-
лидаги ортиқча бюрократик 
тўсиқ ва ғовларни бартараф 
этиш масалаларига эъти-
бор қаратиб келмоқдалар, 
—  деди Олий Мажлис Қо-
нунчилик палатаси депутати, 
O`zLiDeP фракцияси аъзоси  
Тўлқин Каримов. — Бугунги 
тадбир соҳа мутахассислари 
ва партия фаоллари билан 
биргаликда парламентдаги 
фракциямиз томонидан олиб 
борилаётган ишларни янада 
такомиллаштириш масала-
ларини муҳокама қилиш учун 
қулай майдон бўлди.   Ўз на-
вбатида давлатимиз раҳбари 
томонидан қабул қилинган 
фармон парламент томо-
нидан амалга оширилиши 

лозим бўлган кенг миқёсли 
ишларни ҳам белгилаб берга-
нини айтиб ўтиш лозим.

— Қурилиш материал-
лари ишлаб чиқаришга их-
тисослашган  корхонамиз 
2012 йилда ташкил этилган, 
— деди Хўжайли туманида-
ги «Regional Industrial Invest» 
МЧЖ раҳбари Сулаймон Ура-
зембетов. — Фаолиятимизни 
31 кишилик жамоа билан бо-
шлаган бўлсак, бугунги кунда 
ишчи-ходимларимиз сони 53 
нафарга етди. Ўз олдимизга 
ишлаб чиқаришни кенгай-
тирган ҳолда  қўшимча иш 
ўринлари яратиш, касб-ҳунар 
коллежлари битирувчилари 
бандлигини таъминлашни 
мақсад қилиб қўйганмиз. Ху-
сусан, 2015-2016 йилларда 
хориждан янги технологик 
линияларни харид қилган 
ҳолда Қўнғирот ва Беруний 
туманларида керамик қури-
лиш материаллари ишлаб 
чиқарадиган иккита янги за-
вод фаолиятини йўлга қўй-

ишни режалаштираяпмиз. 
Президентимизнинг мазкур 
фармони эса лойиҳаларимиз-
ни ҳаётга татбиқ этишимизни 
енгиллаштириши шубҳасиз. 
Зеро, фармонга асосан қу-
рилиш объектларини рўйхат-
га олиш ва қурилиш-монтаж 
ишларига рухсат бериш, ер 
майдонларини танлаш ва 
ажратиш бўйича материал-
ларни тайёрлаш, келишиш ва 
тасдиқлаш тартиб-таомилла-
ри оптималлаштириладиган 
бўлди. 

— Фармонни қўлимга 
олиб, биринчи марта ўқиб 
чиққанимда хаёлимдан «Юрт-
бошимиз уни худди биз — 
тадбиркорлар орасида юриб, 
ичимиздаги дарду хасратла-
римизни билиб, ўрганиб, фа-
олиятимизга мослаштириб 
қабул қилибдилар», деган 
фикр ўтди, — деди Қарши 
шаҳридаги «Санам» МЧЖ 
раҳбари Мавлуда Йўлдоше-
ва. — Видеоконференцияда 
иштирок этиб, ўзимиз учун 
мазкур ҳужжатнинг яна бир 
қатор қирраларини очишга 
муваффақ бўлдик. Тикув це-
химни ташкил этганимда 60 
нафар хотин-қизни иш билан 
таъминлаган эдим. Жорий 
йилда ишлаб чиқаришни кен-
гайтириб, ушбу кўрсаткични 
80 нафарга етказиш ниятида-
миз. Бундан ташқари,   банк 
кредити асосида ўзимиз учун 
янги бино барпо этиш ҳамда   
замонавий технология харид 
қилиб, маҳсулотимиз сифа-
тини яхшилашни кўзда тута-
япмиз. 

Видеоконференция да-
вомида, шунингдек, халқ  
депутатлари вилоят, туман 
ва шаҳар кенгашларига 
O`zLiDePдан сайланган де-

путатлар томонидан ҳукумат 
дастурлари ҳамда партия-
нинг Сайловолди платфор-
масида белгиланган вазифа-
лар ижросини таъминлаш, 
хусусан, янги иш ўринлари 
яратиш, транспорт-комму-
никация, коммунал-хўжалик 
масалалари ва бошқа соҳа-
лар бўйича аҳолини қийнаёт-
ган муаммоларни ҳал этишга 
қаратилган кенг қамровли 
ишлар амалга оширилаётга-
ни, Сиёсий Кенгаш Ижроия 
қўмитаси қарорига мувофиқ 
барча ҳудудларда маҳаллий 
кенгашлардаги депутатлик 
гуруҳларининг назорат функ-
циялари ҳамда партиявий 
вазифаларни бажаришда 
партия органлари ва депутат-
ларнинг ўзаро ҳамкорлигига 
бағишланган  амалий семи-
нарлар ташкил этилгани таъ-
кидланди.  

Бундан ташқари, ҳуду-
дий партия ташкилотларнинг 
айримлари мавжуд имкони-
ятлардан тўлиқ фойдала-
на олмаётгани,  жумладан, 
баъзи депутатлар сайловчи 
билан мулоқотда бўлиш, пар-
тия электорати фаолиятига 
ғов бўлаётган тўсиқларни 
бартараф этиш, депутатлик 
гуруҳи аъзоси сифатида ис-
тиқболли лойиҳалар ижроси 
устидан назоратни кучайти-
риш, сессияларга масала ва 
таклифларни  киритиш,  БПТ-
лар фаолиятини такомил-
лаштириш, партияга қабул 
қилинаётган аъзолар сифат 
таркибини яхшилаш, мулоқот 
форумларини ташкил этиш 
борасида лоқайдликка йўл 
қўяётгани, ҳисобот матери-
алларини топширишга юзаки 
ёндашилаётгани хусусида 
ҳам атрофлича сўз юритилди. 

Янги кодекснинг 
янги имкониятлари

Шу кунларда Олий Мажлис Қонунчилик 
палатасида Ўзбекистон Республикаси 
Божхона кодексининг янги таҳрирдаги 
лойиҳаси атрофлича муҳокама 
қилинмоқда. Бу жараёнда O`zLiDeP 
фракцияси аъзолари фаол иштирок 
этишмоқда. Уларнинг таъкидлашича, 
мазкур ҳужжат мамлакатимиз 
иқтисодиётининг жаҳон бозорига 
интеграциялашувида муҳим аҳамиятга эга 
бўлган божхона назорати тизимини янада 
ривожлантиришга хизмат қилади 

Акбар МУЗАФФАРОВ,
«XXI asr»

Маълумки, Божхона кодекси ва «Бож тарифи тўғрисида»-
ги қонунда ушбу тизимга оид кўпгина муносабатлар тартибга 
солинмаган. Шу боис улардаги қоидаларнинг тўлиқ амалга 
оширилиши учун 350 дан ортиқ қонуности норматив-ҳуқуқий 
ҳужжат қабул қилинган. Шунингдек, божхона қонунчилиги-
ни такомиллаштириш мақсадида унинг кодексига 15, «Бож 
тарифи тўғрисида»ги қонунга эса 14 маротаба ўзгартиш ва 
қўшимчалар киритилган.

Ана шуларни инобатга олган ҳолда, янги таҳрирда таклиф 
этилаётган кодекс, энг аввало, божхона ишини тартибга со-
лишни сифат жиҳатдан ўзгартиришни назарда тутади. Яъни, 
божхона сиёсатини шакллантиришнинг амалда синалган та-
мойилларини аниқ белгилайди. Божхона расмийлаштируви 
жараёнларининг барча иштирокчилари ваколатларини қўл-

лашда шаффофликни таъминлайди. Ўз навбатида интерак-
тив хизматлар кўрсатилишини кўзда тутувчи замонавий ах-
борот-коммуникация технологияларини татбиқ этиш ҳамда 
юкларни божхона расмийлаштируви муддатлари ва субъек-
тив омилларни кескин қисқартиришнинг ҳуқуқий асосларини 
шакллантиради. Энг муҳими, янги кодекс тадбиркорларга 
ўрта муддатли даврда бизнеснинг ривожланишини асосли 
башорат қилиш имкониятини берувчи божхона тизимининг 
барқарорлаштиришга хизмат қилади. 

Шунингдек, лойиҳада божхона расмийлаштирувини 
амалга ошириш учун божхона органларига тақдим этилади-
ган ҳужжатлар сонини қисқартириш, божхона тўловларини 
тўлаш муддатларини узайтириш учун топшириладиган ҳуж-
жатларни камайтириш кўзда тутилган.

— Кодекснинг янги таҳрирдаги лойиҳасида назарда 
тутилаётган асосий принципиал ўзгартишлар партиямиз 
Сайловолди дастурида белгиланган мақсад-вазифаларга 
ҳамоҳанглиги билан аҳамиятлидир, — дейди Олий Мажлис 
Қонунчилик палатаси депутати, O`zLiDeP фракцияси аъзоси 
Расул Кушербаев. — У, аввало, мамлакатимизда қулай иш-
билармонлик муҳитининг шаклланиши, тадбиркорликнинг 
ташқи иқтисодий фаолиятидаги кўлами кенгайишига хизмат 
қилади. Бу эса партия Сайловолди дастурида белгилан-
ганидек, келгусида иқтисодиёт тармоқларининг экспортга 
йўналтирилишини кучайтириш, унинг номенклатураси ва ге-
ографик майдонини қулай молиявий-иқтисодий ва божхона 
шароитларини қўллаб-қувватлаш, янги транспорт йўлакла-
рини шакллантириш орқали кенгайтиришга ёрдам беради. 
Бир сўз билан айтганда, унинг қабул қилиниши ташқи иқти-
содий фаолиятни амалга оширишда кичик бизнес ва хусусий 
тадбиркорликни ривожлантириш учун қўшимча қулай шаро-
итларни юзага келтиради.

Фракция эътиборидаги навбатдаги масала  «Дори воси-
талари ва фармацевтика фаолияти тўғрисида»ги Ўзбекистон 
Республикаси Қонунига ўзгартиш ва қўшимчалар киритиш 
ҳақида»ги қонун лойиҳасидир. Таъкидлаш жоизки, мазкур 
қонуннинг амалдаги таҳрири 1997 йилда қабул қилинган бў-
либ, унга мувофиқ мамлакатимизда дори воситалари муо-
маласининг  қонуний тартибга солиш асослари яратилган.

Бироқ ушбу ҳужжатда мавжуд бўлган айрим тушунчалар 
ҳозирда қўлланилмаяпти. Шунингдек, бугунги кунда дори 
воситалари ва фармацевтика фаолиятини мувофиқлашти-
риш борасида Вазирлар Маҳкамаси, Соғлиқни сақлаш ва-
зирлиги, маҳаллий ҳокимият органлари томонидан амалга 
ошириб келинаётган қатор нормалар амалдаги қонунда ўз 
аксини топмаган. Шу билан бирга унда халқаро амалиёт-
да қўлланиб келинаётган айрим ҳуқуқий муносабатлар ва 
умумэътироф этилган принциплар ҳам ўрин олмаган.

O`zLiDeP фракцияси аъзолари партиямиз позицияси-
дан келиб чиқиб, қонуннинг янги таҳрирда қабул қилиниши 
дори воситалари ва тиббий буюмлар муомаласи соҳасидаги 
муносабатларнинг тўлақонли ҳуқуқий тартибга солинишига 
олиб келишини таъкидламоқдалар. Аммо мазкур ҳуқуқий 
ҳужжат айрим камчиликлардан холи эмаслигини ҳам ай-
тиб ўтиш жоиз. Хусусан, унда республика ҳудудига олиб 
кирилаётган ва реализация қилинаётган тиббий буюмлар 
сифатига қўйиладиган талабларни кучайтириш зарурлиги 
кўзга ташланмоқда. Шу боис фракция аъзолари концептуал 
жиҳатдан маъқулланган қонун лойиҳасини кейинги ўқишлар-
га киритиш жараёнида қатор таклиф ва тавсияларини тай-
ёрламоқдалар.

Адхам ШОДМОНОВ,
Олий Мажлис Қонунчилик 
палатаси депутати,
O`zLiDeP фракцияси аъзоси

ИҚТИСОДИЙ-ИЖТИМОИЙ ТАРАҚҚИЁТ ТАЯНЧИДИР
Хусусий мулкнинг ишончли ҳимояси

Мустақиллик йиллари-
да мамлакатимизда иқтисо-
диётни либераллаштириш, 
бошқарувнинг бозор тамой-
иллари ва механизмларини 
жорий этиш, қулай ишбилар-
монлик муҳитини шаклланти-
риш, кичик бизнес ва хусусий 
тадбиркорликни ривожлан-
тириш йўлидаги ортиқча бю-
рократик тўсиқ ва ғовларни 
бартараф этиш борасида ти-
зимли ишлар амалга оширил-
ди. Энг муҳими, ушбу жараён 
айни пайтда сифат жиҳатдан 
янги босқичда давом этти-
рилмоқда.

Хусусий мулкни риво-
жлантириш ва унинг дахл-
сизлигини таъминлаш тад-
биркорлик субъектларининг 
қонуний манфаат ва ҳуқуқлар-
ни ишончли ҳимоя қилиш йў-
лида қатор ҳуқуқий-норматив 
ҳужжатлар қабул қилингани 
ҳам фикримиз далилидир. 
Натижада қишлоқ хўжалиги, 
қурилиш, савдо-сотиқ, хизмат 
кўрсатиш, турар-жой фонди 
каби соҳалар деярли хусу-
сийлаштирилиб, қатор соҳа-
ларда давлат улуши кескин 
қисқартирилди.  

Кейинги уч йилнинг ўзи-
даёқ «Хусусий мулкни ҳи-
моя қилиш ва мулкдорлар 
ҳуқуқларининг кафолатлари 
тўғрисида», «Тадбиркорлик 
фаолияти эркинлигининг ка-
фолатлари тўғрисида (янги 
таҳрирда)», «Тадбиркорлик 
фаолияти соҳасида рухсат 

бериш тартиб-таомиллари 
тўғрисида», «Рақобат тўғри-
сида», «Оилавий тадбиркор-
лик тўғрисида»ги ва бошқа 
қонун ҳужжатларининг қабул 
қилиниши мамлакатимизда 
хусусий мулк мавқеини оши-
риш ҳамда уни ишончли ҳи-
моя қилиш, кичик бизнес ва 
хусусий тадбиркорлик фаоли-
ятини янада ривожлантириш-
ни таъминлаб берувчи кучли 
ҳуқуқий-меъёрий база ярати-
лаётганидан дарак беради. 
Лойиҳада амалга оширилаёт-
ган тизимли чора-тадбирлар 
натижасида кичик бизнес ва 
хусусий тадбиркорликнинг 
ялпи ички маҳсулотдаги улу-
ши 2000 йилдаги 31 фоиздан 
бугунги кунда 56 фоизга етга-
ни, иш билан банд аҳолининг 
77 фоизи шу секторда меҳнат 
қилаётганини кўрмоқдамиз. 

Жорий йил 15 майда 
Президентимиз томонидан 
имзоланган «Хусусий мулк, 
кичик бизнес ва хусусий тад-
биркорликни ишончли ҳимоя 
қилишни таъминлаш, уларни 
жадал ривожлантириш йўли-
даги тўсиқларни бартараф 
этиш чора-тадбирлари тўғри-
сида»ги фармони иқтисоди-
ётни либераллаштириш, иш-
билармонлик муҳитини янада 
яхшилаш, хусусий тадбиркор-
ликнинг иқтисодиётдаги роли 
ва ўрнини тубдан ошириш, 
тадбиркорлик фаолиятини 
ташкил этиш йўлидаги мав-
жуд тўсиқ ва чекловларни 

тугатиш, иқтисодиётда дав-
лат улушини камайтириш, 
хусусий мулкнинг ялпи ички 
маҳсулотда, жумладан, хо-
риж сармояси иштирокида-
ги ҳиссасини изчил ошириш 
учун янада қулай иқтисодий, 
ҳуқуқий шароит ва рағбатлар 
яратишга қаратилгани билан 
ҳам аҳамиятлидир.

Бундан ташқари, фар-
монга мувофиқ қабул қилин-
ган чора-тадбирлар Дастури 
хусусий мулк дахлсизлигини 
ҳимоя қилиш, кичик бизнес 
ва хусусий тадбиркорликнинг 
жадал ривожланиши йўли-
даги тўсиқларни бартараф 
этишни кўзда тутаётгани 
электоратимиз томонидан  
қизғин кутиб олинди. 

Қайд этиш жоизки, ушбу 
ҳужжат тадбиркорлик фаоли-
ятига ноқонуний аралашиш 
ва тўсқинлик қилиш, хусусий 
мулкдорлар ҳуқуқини буз-
ганлик учун давлат, ҳуқуқни 
муҳофаза қилиш ва назорат 
қилувчи органларнинг ман-
сабдор шахслари жавобгар-
лигини жиноий жавобгар-
ликка тортиш даражасигача 
ошириш, хусусий мулкни ҳи-
моя қилиш кафолатини ку-
чайтириш, тадбиркорлик фа-
олиятини тартибга соладиган 
маъмурий ва жиноят қонун-
чилигини либераллаштириш, 
ўз навбатида, мулкдорлар 
синфи томонидан тайёрлан-
ган маҳаллий маҳсулотларни 
янги бозорларга олиб чиқиш 
ҳамда иш ўринлари яратишга 
хизмат қилади. 

Хўжалик судларига назо-
рат қилувчи органнинг шикоят 
қилинаётган ҳаракати (қаро-
ри) ижросини тўхтатиб туриш 
ҳуқуқи берилиши, шунин-
гдек, даъво аризасини кўриб 
чиқишга қабул қилиш ва ишни 

суд муҳокамасига тайёрлаш 
муддати қисқартирилиши 
ишбилармонлар манфаатла-
рини ҳимоя қилишда муҳим 
аҳамият касб этади. 

Дастурда барча турдаги 
рўйхатдан ўтказиш, рухсат бе-
риш, лицензиялаш тартиб-та-
омилларини соддалаштириш, 
турли давлат хизматларидан 
фойдаланишни кенгайти-
риш борасида комплекс чо-
ра-тадбирлар қабул қилини-
ши натижасида тадбиркорлик 
субъектларининг  ортиқча 
оворагарчиликларига йўл 
қўйилмаслиги, инсон омили 
билан боғлиқ ҳолатларнинг 
олдини олиш мақсадида тад-
биркорлик субъектлари бир-
ламчи эҳтиёждаги товарлар 
(ишлар, хизматлар) бўйича 
давлат харидларни махсус 
ахборот портали воситасида 
ўтказиладиган электрон савдо 
орқали амалга оширишлари 
кўзда тутилмоқда. Эндиликда 
интерфаол давлат хизматлари 
Ягона порталига интеграция 
қилинган интернет тармоғида 
автоматлаштирилган тадбир-
корлик субъектларини давлат 
рўйхатига олиш ва ҳисобга 
қўйиш тизими орқали 24 соат 
узлуксиз амалга оширилади.

Шу билан бирга, тадбир-
корлик субъектлари томо-
нидан зарур ҳужжатларни 
тақдим этиш асосида давлат 
архитектура-қурилиш назо-
рати ҳудудий инспекциялари 
томонидан қурилиш объектла-
рини рўйхатга олиш ва қури-
лиш-монтаж ишларига рухсат 
беришнинг билдириш тарти-
бини жорий этиш, ер майдон-
ларини танлаш ва ажратиш 
бўйича материалларни тайёр-
лаш, келишиш ва тасдиқлаш 
тартиб-таомиллари ва муддат-
ларини оптималлаштириш ва 

янада соддалаштириш назар-
да тутилмоқда.

Хўжалик юритувчи субъек-
тлар фаолиятини текширишни 
янада тартибга солиш ҳамда 
тадбиркорлик фаолиятига 
тўсқинлик қилганлик ёки ноқо-
нуний аралашганлик, хусусий 
мулкдорлар ҳуқуқларини бу-
зганлик учун давлат, ҳуқуқни 
муҳофаза қилиш ва назорат 
қилувчи органлар мансабдор 
шахсларининг жавобгарлиги 
оширилгани ниҳоятда муҳим 
аҳамият касб этишини таъки-
длаш жоиз. Жумладан, 2015 
йилнинг 1 июлидан режали 
текширувлар ўтказишнинг 
ягона тартиби ва даврийлиги 
жорий этилаётгани микрофир-
малар, кичик корхоналар ва 
фермер хўжаликлари фаоли-
яти бўйича барча текширувлар 
режали асосда тўрт йилда бир 
мартадан кўп бўлмаган, бошқа 
хўжалик субъектларини текши-
риш уч йилда бир мартадан 
кўп бўлмаган ва фақат Ўзбе-
кистон Республикаси Назорат 
қилувчи органлар фаолиятини 
мувофиқлаштирувчи респу-
блика кенгаши қарори билан 
амалга оширилиши белгилан-
моқда. Молиявий-хўжалик фа-
олияти билан боғлиқ бўлмаган 
режали текширувларни амал-
га ошириш муддати эса 30 
календарь кунидан 10 кунгача 
қисқартирилмоқда.

Тадбиркорлар эътибо-
рини, шунингдек, хўжалик 
юритувчи субъектлар мо-
лиявий-хўжалик фаолияти 
бўйича текширув ва тафтиш 
ўтказиш тартиби, давлат 
хизматлари кўрсатиш тар-
тибини  бузганлик, хўжалик 
юритувчи субъектларнинг 
банк ҳисобварақлари бўйи-
ча амалиётларни ноқонуний 
тўхтатиб қўйганлик, мавжуд 

пул маблағлари тўғрисида ах-
боротни асоссиз равишда та-
лаб қилганлик, уларни хайрия 
ишлари ва пул маблағлари 
ажратиш билан боғлиқ бо-
шқа тадбирларга мажбурий 
жалб қилганлик ва бошқа 
ҳаракатлар учун мансабдор 
шахсларнинг жавобгарлиги-
ни кучайтириш бўйича аниқ 
чора-тадбирлар ишлаб чиқи-
лиши белгилангани алоҳида 
жалб этди.

Бундан ташқари, тадбир-
корлик субъектларига теги-
шли бўлган бинолар ва бошқа 
иншоотларни шу мулкнинг бо-
зор қийматини қопламасдан 
бузиб ташлаганлик учун 
маъмурий, назорат қилувчи, 
ҳуқуқни муҳофаза қилиш ва 
бошқа давлат органлари-
нинг тадбиркорлик фаолияти 
эркинлигини ҳимоя қилиш 
соҳасидаги қонунчиликни кўп 
маротаба бузган мансабдор 
шахсларга нисбатан жиноий 
жавобгарлик чоралари қўлла-
нилиши кўзда тутилаётир.

Мухтасар айтганда, фар-
мон ижросини таъминлаш 
кичик бизнес ва хусусий 
тадбиркорликни жадал ри-
вожлантириш учун янада 
қулай шароитлар яратиш, 
бизнес муҳитини яхшилаш, 
мамлакатимиз иқтисоди-
ётига маҳаллий ва хорижий 
инвестицияларни кенг жалб 
этиш, янги иш ўринлари яра-
тиш, пировардида халқимиз 
фаровонлигини юксалтириш 
имконини беради. Соҳага оид 
ҳуқуқий базанинг такомил-
лаштирилиши эса давлати-
мизнинг иқтисодий-ижтимоий 
тараққиёти таянчи ҳисоблан-
ган мулкдорларнинг кенг қат-
ламлари шаклланишига хиз-
мат қилади. 

— КОДЕКСНИНГ ЯНГИ ТАҲРИРДАГИ 
ЛОЙИҲАСИДА НАЗАРДА ТУТИЛАЁТГАН 
АСОСИЙ ПРИНЦИПИАЛ ЎЗГАРТИШЛАР 
ПАРТИЯМИЗ САЙЛОВОЛДИ ДАСТУРИДА 
БЕЛГИЛАНГАН МАҚСАД-ВАЗИФАЛАРГА 
ҲАМОҲАНГЛИГИ БИЛАН АҲАМИЯТЛИДИР, 
— ДЕЙДИ ОЛИЙ МАЖЛИС ҚОНУНЧИЛИК 
ПАЛАТАСИ ДЕПУТАТИ, O`ZLIDEP 
ФРАКЦИЯСИ АЪЗОСИ РАСУЛ КУШЕРБАЕВ. 
— У, АВВАЛО, МАМЛАКАТИМИЗДА 
ҚУЛАЙ ИШБИЛАРМОНЛИК МУҲИТИНИНГ 
ШАКЛЛАНИШИ, ТАДБИРКОРЛИКНИНГ 
ТАШҚИ ИҚТИСОДИЙ ФАОЛИЯТИДАГИ 
КЎЛАМИ КЕНГАЙИШИГА ХИЗМАТ ҚИЛАДИ. 



Маълумки, 2014 йилнинг декабрида Ўзбекистон Респу-
бликаси Олий Мажлиси Қонунчилик палатаси ҳамда халқ 
депутатлари вилоят, туман ва шаҳар кенгашларига, шу йил-
нинг март ойида Ўзбекистон Республикаси Президентлигига 
ўтказилган сайловлар якунлари Тадбиркорлар ва ишбилар-
монлар ҳаракати – Ўзбекистон Либерал-демократик партия-
сига аҳоли ишончи юқори эканлигини кўрсатиш баробарида 
мамлакатда амалга оширилаётган ислоҳотлар муваффақи-
яти учун зиммамиздаги жавобгарлик ва масъулият юкини 
ҳам сезиларли равишда оширди.

Шундай бир шароитда O`zLiDeP тизимидаги ҳар бир ту-
зилма олдида ўзига бириктирилган йўналишдаги ишлар са-
марасини яна бир бор танқидий таҳлил қилиб, зарур ҳоллар-
да мутлақо янгича асосда қайта кўриб чиқиш талаб этилади, 
албатта. Бу борада эса ҳудудий кенгашларда тўпланган 
ижобий тажрибаларни чуқур ўрганиш, партиявий кўрсатма-
ларни талаб даражасида бажараётган бўлимлар фаолияти 
билан бошқа вилоятлардаги маслакдошларни таништириб 
бориш тизимини йўлга қўйиш долзарб аҳамият касб этиши 
ҳеч кимга сир эмас. Демак, ҳудудий партия ташкилотлари ўр-
тасида ўзаро тажриба алмашинувини назарда тутувчи янги 
тизим O`zLiDeP фаолларига ўз ҳамкасблари билан бевосита 
жойига чиққан ҳолда фикр алмашиш, муайян натижалар ми-
солида партиявий фаолиятнинг самарали усулларини ўрга-
ниш учун кенг имконият яратади.

Янгича ёндашувдаги муҳим жараённинг дастлабки тад-
бири нима учун айнан Бухоро вилоятида ташкил этилди, 
деган савол туғилиши табиий. Боиси ушбу ҳудудий кенгаш 
фаолиятида кейинги йиллар давомида партия Устави ва 
Дастуридан келиб чиққан ҳолда туман-шаҳар ташкилотла-
ри саъй-ҳаракатини мувофиқлаштириш, O`zLiDeP Сиёсий 
Кенгаши Ижроия қўмитаси қарорларини ўз вақтида сифат-
ли бажариш юзасидан тизимли ишларни йўлга қўйиш, аҳо-
ли турли қатламлари, энг аввало, электорат асоси бўлмиш 
тадбиркорлар ва фермерлар манфаатларини ҳимоя қилиш, 
аёллар ва ёшларнинг сиёсий-ҳуқуқий билимларини кучай-
тириш, ҳудуднинг ижтимоий-иқтисодий ҳаётига оид муҳим 
масалаларни ҳал қилишда бошланғич ташкилотлар ва депу-
татлик корпуси имкониятларидан унумли фойдаланиш бора-
сида ижобий ўзгаришлар кўзга ташланмоқда. 

Бу фикрларни бевосита семинар очилишида иштирок 
этган Бухоро вилоят ҳокими, Олий Мажлис Сенати аъзоси 
Муҳиддин Эсанов, O`zLiDeP Сиёсий Кенгаши Ижроия қў-
митаси раиси ўринбосари Бахтиёр Якубов алоҳида таъки-
длашди. Мамлакатимизнинг барча ҳудудларидан вакиллар 
жамланган тадбир доирасида икки кун давом этган мулоқот 
ва тақдимотларни кузатар эканмиз, юқоридаги фикрлар ўзи-
га хос асосга эга эканига ишонч ҳосил қилдик. 

РАИС ТАҚДИМОТИНИНГ ҚИСҚАЧА ТАЛҚИНИ
Ҳар бир дақиқа ғанимат. Семинар доирасидаги мулоқот-

ларни уюштиришда ана шу машҳур иборадаги ишорага риоя 
қилинди. Зеро, нафақат Бухоро шаҳрида, балки туманлар 
кесимида ташкил этилган ўнга яқин тадбир иштирокчилари 
улардан имкон қадар кенгроқ маълумот олиши, ўз фаолияти 
билан таққослаши ва фикр алмашиши асосий мақсад эди. 
Шунинг учун ҳам O`zLiDeP Бухоро вилоят кенгаши раиси 
Фармон Аминов мезбонлар томонидан тайёрланган тақди-

мотларнинг бир нечтасини замонавий технологиялардан 
фойдланиб умумлаштирган ҳолда меҳмонларга намойиш 
этди.

Унинг маълум қилишича, ҳозирги пайтда ҳудудда ўз 
сафига жами 12026 нафар аъзони бирлаштирган 535 та 
БПТ фаолият кўрсатаяпти. Партия қуйи бўғинлари билан 
ишлашда тажрибада синалганлари билан бирга янги иш 
усуллари ҳам кенг қўлланилмоқда. Халқ депутатлари вило-
ят кенгашида O`zLiDePдан сайланган  20 нафар, шаҳар ва 
туман кенгашларида эса 142 нафар депутат  фаолият кўр-
сатмоқда. Маҳаллий кенгашлар депутатларининг  БПТларга 
бириктириб қўйилгани ҳудудларда мавжуд муаммоларни ўз 
вақтида ечиш, ижтимоий-иқтисодий ривожланишга тўсқин-
лик қилаётган камчилик ва нуқсонларни бартараф этишда 
муҳим омил бўлаётир. Долзарб масалаларнинг дастлаб БПТ 
йиғилишлари, сўнгра туман (шаҳар) ва вилоят кенгашлари-
да кўриб чиқилиб,  O`zLiDeP депутатлик гуруҳларида муҳо-
кама этилган ҳолда  маҳаллий кенгашлар сессиялари кун 
тартибига киритилаётганлиги  амалий натижалар бермоқда.

Агар 2010 йилда  вилоят бўйича жами 397 та қуйи бўғин  
фаолият олиб борган бўлса, бугунги кунга келиб уларнинг 
сони 535 тага етган. Шунингдек, 2010 йилда партияга 119 на-
фар янги аъзо қабул қилинган бўлса, 2014 йилга келиб бу 
кўрсаткич 3176 нафарни ташкил қилган. Жорий  2015 йил-
нинг ўтган даври мобайнида эса  партия сафлари 700 нафар 
янги аъзо билан тўлдирилган.

Партия электоратининг асосий қисмини хусусий сектор 
вакиллари ташкил этишини ҳисобга олган ҳолда иш олиб бо-
рилаётганлиги туфайли кейинги йилларда уларни O`zLiDeP 
сафига жалб этишда ҳам салмоқли натижаларга эришил-
моқда. Жумладан, вилоят партия ташкилотида хусусий сек-

тор вакиллари бугунги кунда 51,4 фоизни ташкил этяпти. 
Мавжуд  БПТларнинг  177 тасига аёллар, 81 тасига на-

вқирон авлод вакиллари, 47 тасига эса  халқ депутатлари 
маҳаллий кенгашлари депутатлари етакчилик қилишаяпти. 
Ҳудудда фаолият кўрсатаётган 4098 та фермер хўжалиги-
нинг  389 тасига O`zLiDeP аъзоси бошчилик қилаяпти. Бугун-
ги кунда вилоятдаги жами партия аъзоларининг  47,8 фоизи 
аёллардан иборат.

Ҳудудий партия кенгаши раиси ўз тақдимотида O`zLiDeP 
электорати вакилларини ўйлантириб келаётган масалалар-
ни  ўрганиш ва уларнинг ечимини топиш, дастурий мақсад ва 
вазифаларимизнинг мазмун-моҳиятини кенг жамоатчиликка 
етказиш бўйича олиб борилаётган ишлар бўйича ҳам ба-
тафсил маълумот берди. Ҳар қандай ташаббуснинг қуйидан 
чиқиши нақадар катта аҳамият касб этиши хусусида семи-
нар иштирокчилари билан очиқ мулоқотга киришди. Ана шу 
суҳбат пировардида фикр алмашув тарзидаги мунозаралар-
га айланди. Меҳмонлар бухоролик маслакдошларимиз пар-
тиявий лойиҳаларга ижодий ёндашаётгани ютуқлар омили 
бўлганини эътироф этишди.

Танқидий таҳлилга асосланган мулоқот ва муҳокамалар 
O`zLiDeP Бухоро вилоят кенгаши биносида ижроия аппарат 
ходимларининг фаолияти ва уларга яратилган шароитлар 
чоғида ҳам қизғин давом эттирилди. Бу ерда, шунингдек, де-
путатлик сўрови ва эшитуви каби институтлардан фойдала-
ниш амалиёти, вилоятда амалга оширилаётган лойиҳаларга 
бириктирилган депутатларнинг ўз ишлари юзасидан тақди-
мотлари ҳам ўтказилди.

ЭЛЕКТОРАТ МАНФААТИ – БИРЛАМЧИ
Таъкидлаш жоизки, янги чақириқ халқ депутатлари 

маҳаллий кенгашларидаги O`zLiDeP депутатлик гуруҳлари 
томонидан амалдаги қонунлар, давлат дастурлари, ҳудуд-
ларни ижтимоий-иқтисодий ривожлантириш дастурларида 
белгиланган вазифалар ижроси юзасидан депутатлик назо-
ратини олиб боришнинг  самарали ва таъсирчан усуллари-
дан унумли фойдаланилмоқда.

Партия  электоратини ўйлантираётган масалаларни ҳал 
этишда ижро ҳокимияти идоралари раҳбарларининг ҳи-
соботларини эшитиш, энг муҳим масалаларни сессиялар 
муҳокамасига киритиш борасидаги O`zLiDeP депутатлик гу-
руҳларининг тажрибаси бошқа сиёсий партиялар депутатлик 
гуруҳлари томонидан ўрганилаётгани ҳам сир эмас.

Агар буни Бухоро вилояти мисолида кўрадиган бўлсак, 
маҳаллий кенгашлардаги депутатлик гуруҳлари, энг аввало, 
ишни режали ташкил этишга эътибор бераётгани ойдинла-
шади. Ҳудуд иқтисодиётининг ҳал қилувчи кучига айланган 
кичик бизнес ва хусусий тадбиркорлик, фермерликни янада 
ривожлантириш, бу йўлдаги тўсиқ ва ғовларни бартараф 
этишга қаратилган қонун ҳужжатлари ижросини таъмин-
лашда депутатлик назорати институтларидан самарали 
фойдаланишга доир ишлар аниқ режага киритилгани ҳам 
шундан.

Биргина 2015 йилнинг биринчи чорагида ҳудуддаги депу-
татлик гуруҳлари томонидан 6 та назорат-таҳлил фаолияти 
амалга оширилгани, 12 та эшитув ўтказилгани, 32 та депу-
татлик сўрови юборилиб, асослантирилган тушунтириш ва 
маълумотлар олинганлиги юқоридаги фикрларимизни тас-
диқлаши мумкин.

Энг асосийси, олиб борилган депутатлик назорати якун-
лари асосида мавжуд муаммолар ечимига доир депутатлик 
гуруҳларимизнинг аниқ позициясини ифода этадиган ама-
лий таклифлар ишлаб чиқилиб, халқ депутатлари вилоят, 
туман ва шаҳар кенгашларига киритилмоқда.

– Бу жиҳатлар ҳақида сўз юритганда, истиқболли лойиҳа-
лар муваффақиятини таъминлаш мақсадида маҳаллий кен-
гашлардаги депутатларнинг мазкур лойиҳалар ижроси назора-
тига бириктириб қўйилгани яхши самара бераётганини айтиб 
ўтиш лозим, – дейди халқ депутатлари Ғиждувон туман кен-
гашидаги O`zLiDeP депутатлик гуруҳи аъзоси Гулнора Шамси-
ева. – Масалан, мен ҳудуддаги 5 та лойиҳага масъулман. Бу 
кўрсаткични вилоят кесимида оладиган бўлсак, 1383 та лойиҳа 
142 нафар депутатга бириктирилганини кўришимиз мумкин. 
Самара ҳам ёмон эмас. Хусусан, йилнинг биринчи чорагида 
мазкур лойиҳаларнинг 138 таси тўлиқ ниҳоясига етказилиши 
натижасида 1231 та янги иш ўрни яратилди. 

ТАЪСИРЧАН ТАДБИРНИНГ АМАЛИЙ КЎРИНИШИ
Семинар ташкилотчилари қилинган ишларнинг таҳли-

лий тақдимотлари билан чекланиб қолмагани эътиборга 
лойиқ. Бухоро муҳандислик ва технология институтида 

Президентимизнинг яқинда имзоланган «Хусусий мулк, 
кичик бизнес ва хусусий тадбиркорликни ишончли ҳи-
моя қилишни таъминлаш, уларни жадал ривожлантириш 
йўлидаги тўсиқларни бартараф этиш чора-тадбирлари  
тўғрисида»ги фармонининг мазмун-моҳиятини электорат-
га етказиш мақсадида айнан семинарнинг биринчи куни 
уюштирилган давра суҳбати ҳам фикримиз далилидир. 

Унга Олий Мажлис Қонунчилик палатасидаги O`zLiDeP 
фракцияси аъзоси Шуҳрат  Бафоев, вилоят солиқ бошқар-
маси бошлиғи  Музаффар Пардаевнинг таклиф этилгани 
тадбиркорларнинг ушбу фармон шарофати билан кирити-
лаётган ўзгартишларга оид кўплаб саволларига шу ернинг 
ўзида жавоб олиш имконини яратди. Семинар иштирок-
чилари бундай ёндашувга таъсирчан тадбирнинг амалий 
кўриниши, дея баҳо беришди. Чунки ана шу мулоқот Бу-
хоро шаҳрида фаолият кўрсатаётган «Ливадия–Бухара» 
хусусий корхонаси билан танишув чоғида ҳам норасмий 
шаклда давом эттирилди.

Бугунги кунга келиб мазкур корхона мева ва сабзавот 
етиштириш билан шуғулланувчи фермерларнинг яқин 
кўмакчисига айланган. Корхонада  тайёрланаётган мева 
ва сабзавот қуритгичларида қайта ишланган  маҳсулот-
лар табиий хусусиятини  сақлаб қолади. Бу эса  қишлоқ 
мулкдорларига маъқул тушмоқда. Айни пайтда корхона-
нинг ўзида ҳам мева-сабзавотлар қуритилиб, сифатли 
қадоқлаш йўлга қўйилган. Бундай маҳсулотларга нафақат 
ички, балки ташқи бозорда талаб-эҳтиёж кам эмас. Жорий 
йилнинг дастлабки ойларида  Қозоғистон, Россия ва Исро-
илга  жами 150 минг АҚШ доллари миқдорида маҳсулот 
экспорт қилинганлиги бунинг исботидир. Зотан, Президент 
соврини учун ўтказиб келинаётган анъанавий «Ташаббус» 
кўрик-танловининг бу йилги вилоят босқичида «Ливадия–
Бухоро» хусусий корхонаси раҳбари, O`zLiDeP аъзоси 
Илҳом Сайфиевнинг «Энг яхши тадбиркор» номинацияси-
да  ғолиб деб топилгани ҳам бежиз эмас.

Партия фаоллари  Ғиждувон туман марказида фаоли-
ят кўрсатаётган «Ғиждувон Машҳураси» хусусий корхона-
си  ҳамда  Бухоро халқаро аэропорти  бошланғич партия 
ташкилотлари, O`zLiDeP Ғиждувон туман кенгаши, «Ку-
лол устазода» оилавий корхонаси  ҳамда ҳудуддаги кўп 
тармоқли «Шукур Тўхта» фермер хўжалиги иш фаолия-
ти билан ҳам яқиндан танишиш имконига эга бўлдилар. 
Семинар иштирокчиларининг айнан мазкур субъектларга 
ташриф буюргани бежиз эмас, албатта. Чунки уларда хай-
рихоҳларимиз кўпчиликни ташкил этиши баробарида БПТ-
лар фаолияти намунали йўлга қўйилган. Қуйи бўғинлар 
ташаббуслари эса  маҳаллий кенгашлардаги партия депу-
татлик гуруҳлари фаолиятининг ўзагини ташкил этмоқда.

Тадбир қатнашчилари мустақиллик йилларида вилоят-
да амалга оширилган кенг кўламли бунёдкорлик ишлари, 
хусусан, «Кўҳна ва боқий Бухоро» мажмуаси, яқинда фой-
даланишга топширилган Фавворалар майдонини бориб 
кўрдилар. Замонавий ва миллий меъморчилик анъанала-
рини уйғунлаштирган ушбу объектлар меҳмонларда катта 
таассурот қолдирди.

ИШТИРОКЧИЛАР ИНТЕРВЬЮЛАРИДАН
Бахтиёр МЕНГЛИЕВ, O`zLiDeP Хоразм вилоят 

кенгаши раисининг биринчи ўринбосари:
– Очиғини айтадиган бўлсам, бу галги тадбиримиз 

расмиятчиликдан холи ўтгани менда катта таассурот қол-
дирди. Чунки илгари номи амалий семинар бўлгани би-
лан узундан-узоқ маърузалар ўқиладиган тадбирларда 
кўп қатнашганмиз. Шу маънода айта оламанки, бухоролик 
ҳамкасбларимиз семинарга жиддий тайёргарлик кўришиб-
ди. Уларнинг тажрибаси, қўллаётган иш услубларини ўзи-
мизнинг фаолиятимиз билан амалда таққослаб кўриш им-
конияти яратилгани мазкур мулоқот ва муҳокамаларнинг 
асосини ташкил қилди, десак муболаға бўлмайди. Бухо-
рода партиявий-ташкилий, тарғибот-ташвиқот ишларини 
тўғри йўлга қўйишда яхшигина тажриба тўпланганлиги 
шундоққина кўриниб турибди.

Яшин ДУШАНОВ, O`zLiDeP Навоий вилоят 
кенгаши раиси:

– Кўҳна ва боқийлиги, азиз авлиёлари билан донг та-
ратган Бухорои Шарифда  икки кун давом этган амалий се-
минаримизда юксак партиявий руҳ ҳукмронлик қилганини 
қайд этишни истардим. Мулоқотлар чоғида билдирилган 
фикр-мулоҳазалар, таклиф ва тавсиялар мазмун-моҳи-
ятига кўра эндиги фаолиятимизда муҳим ўрин тутиши 
шубҳасиз. 

Семинар давомида биз Бухоро вилоят кенгаши мисо-
лида партия тизимида амалга оширилаётган ишларни яна 
бир бор таҳлил қилиш орқали тўпланган ижобий тажри-
баларни оммалаштириш билан боғлиқ жиҳатларга жиддий 
эътибор қаратдик. Масалан, ҳамкасблар билан Навоийга 
қайтганимиздан сўнг худди шу тадбирни барча туман ва 
шаҳарлардаги фаолларимизни таклиф қилган ҳолда ўтка-
зишга келишиб олдик. Албатта, бунинг учун муайян вақт 
астойдил тайёргарлик кўрамизки, токи бу тадбир «тадбир» 
учун ўтказилмасин. Аксинча, унинг таъсири, яъни янгича 
асосда ишлашга интилиш тизими қуйи бўғинларгача етиб 
борсин.

Илҳом БОТИРОВ, O`zLiDeP Самарқанд вилоят 
кенгаши  раисининг биринчи ўринбосари: 

 –   Ҳаммамизга яхши маълумки, партиямиз электо-
ратининг салмоқли қисмини қишлоқ мулкдорлари ташкил 
этади. Уларга яқиндан ёрдам бериш ва манфаатларини 
ҳимоя қилиш сафдошларимизнинг устувор вазифала-
ридан саналади. Шу жиҳатдан олиб қараганда, Бухоро-
даги ҳамкасбларимизнинг фермер хўжаликлари билан  
ишлашдаги ўзига хос ёндашувларини муносиб баҳолаш 
жоиз. Биз буни  Ғиждувон  туманидаги «Шукур Тўхта» 
фермер хўжалигида ташкил этилган O`zLiDeP бошланғич 
ташкилоти фаолияти мисолида ҳам кўрдик. Айниқса, БПТ 
хонасининг қандай жиҳозлангани, қуйи бўғин ташаббусла-
рини рўёбга чиқаришда бу ерда қандай шароит яратил-
ганини обдон кузатдим. Самарқанддагилар билан қиёсла-
дим. Хулосам шу бўлдики, пахта ва ғалладан юқори ҳосил 
олаётган, гўшт ва сут етиштиришда йилдан-йилга  юқори 
натижаларни қўлга киритаётган,    O`zLiDeP аъзоси Шукур 
Тўхтаев бошқараётган ушбу кўп тармоқли хўжаликдаги 
партиявий фаолият ҳам республикамиз миқёсида омма-
лаштиришга  арзигуликдир.       

ДАСТЛАБКИ ХУЛОСА ВА ГАЛДАГИ РЕЖА
Журналистларга тақдим этилган маълумотларга кўра, 

ҳозирда мамлакатимизнинг 14 та ҳудуди, 182 та туман ва 
шаҳарларидаги маҳаллий кенгашларда O`zLiDeP депутат-
лик гуруҳлари тузилган бўлиб, уларда 2113 нафар вакили-
миз жамланган.

Семинарнинг якуний қисмида сўз олган O`zLiDeP Сиё-
сий Кенгаши Ижроия қўмитаси раиси ўринбосари Бахтиёр 
Якубовнинг фикрича, айни пайтда депутатлик гуруҳлари 
фаолиятини замонавий талабларни инобатга олган ҳолда 
тубдан яхшилаш, уларнинг назорат фаолияти сифатини 
ошириш, муҳим партиявий вазифаларни бажаришда БПТ, 
ҳудудий ва маҳаллий партия ташкилотлари билан узвий 
ҳамкорлигини йўлга қўйиш, қонун ижодкорлиги ишида 
фаол қатнашишларини таъминлаш мақсад қилиб қўйил-
ган экан, уларнинг кундалик фаолиятини холисона баҳо-
лаб, кўзга ташланадиган камчилик ва нуқсонлар устида 
жиддий ишлаш зарур. Зеро, йўл қўйилган хатоларни тан 
олмасдан уларни бартараф этиш жуда қийин кечади.

Икки кун давом этган семинаримиз партия Устави ва 
Дастури, Сайловолди платформамиздан келиб чиққан 
ҳолда туман ва шаҳар кенгашлари фаолиятини бугун-
ги кун талабларини инобатга олган ҳолда ташкил этиш, 
O`zLiDeP Сиёсий Кенгаши Ижроия қўмитаси қарорларини 
бажариш, шунингдек, ҳудудларнинг ижтимоий-иқтисодий 
ривожланишига оид муҳим ҳаётий вазифаларни амалга 
ошириш борасида бошланғич партия ташкилотлари ва де-
путатлик корпуси имкониятларидан самарали фойдала-
нишни йўлга қўйишда муҳим дастак вазифасини ўтайди, 
деб айтишга асосларимиз етарли бўлди, деб ўйлайман.

Бир сўз билан айтганда, янгича ёндашув асосида жо-
рий қилинган ушбу механизм партиянинг барча тузилма-
лари фаолиятини қайта кўриб чиқиш, йўл қўйилган кам-
чилик ва нуқсонларни бартараф этишни тақозо қилади 
ва партия фаолларини янги ташаббуслар сари ундайди. 
Энди эскича яшаб, эскича фикрлаб бўлмаслиги билан боғ-
лиқ тамойилимизнинг мантиқий давоми сифатида намоён 
бўлади.

Мазкур семинар доирасида фикрлашилган, ўртоқла-
шилган тажрибалар, ўртага ташланган муаммолар ҳуду-
дий кенгашлар иш фаолиятида туб бурилиш ясаш, БПТ-
ларнинг ўрни ва нуфузини ошириш, уларни партиянинг 
олий мақсадлари йўлида янада жипсроқ бирлашиб, фи-
дойилик ва ташаббускорлик намуналарини кўрсатишга 
чорлайди. 

Айнан шунинг учун ҳам бу галги тадбирнинг мантиқий 
давоми сифатида жорий йилнинг июнь ойида иш фаоли-
ятини намунали ташкил этган туман ёки шаҳар партия 
ташкилотида тажриба алмашиш мақсадида фаоллар 
иштирокида ҳудудий-амалий семинарлар ташкил этили-
ши мақсадга мувофиқлиги алоҳида таъкидланди. Демак, 
уларнинг тафсилотлари ва аҳамияти ҳақидаги мақолала-
римиз ҳам давом этади.

Озод РАЖАБОВ,
Асхор ИСТАМОВ, 

«XXI asr»

БОБОЛАРНИНГ БИЛГАНИ БИЛГАН
(очерк)

Қариси бор уйнинг париси бор. 
Бу ҳикматли ибора Амударё 
тумани, унинг обод ва кўркам 
бўлаги ҳисобланган «Хитой» овул 
фуқаролар йиғинидаги юзлаб 
оилалар қатори Холменовларнинг 
бахту баракали хонадонига ҳам 
тааллуқлидир

Янгибой ҚЎЧҚОРОВ,
«XXI asr»

Икки аср олдин бу ерда 
Сафо бўёқчининг олдига ту-
шадиган моҳир ҳунарманд 
бўлган эмас. У матога бўёқ би-
лан гул муҳрлашдан ташқари 
кураги ҳеч қачон ерга тегмаган 
полвон эди. Кауфман келиши-
дан бир йил олдин Қўнғиротда 
минг қўйли бойнинг тўйида со-
вринга туя ютиб олган. Нортуя 
кўз очиб юмгунча шиғил мева-
га кирган  кўчатларни еб қўй-
гач, полвон жониворни Қипчоқ 
бозорига олиб чиқиб, сотади. 
Ақчани санаб олаётганида 
ҳорғин харидордан «Қайдин 
бўлурсен?» деб сўрайди. 
«Тахтакўпирнинг Бўршито-
виданман. Қоратеран деган 
кўлни эшитганинг борми?». 
«Эшитганман. Балиғи ёғли, 
дейдилар!» «Жўлинг тушса, 
Жиемурат қўлдовлини изла. 
Ўша мен бўламан. Салмоғи 
сендек келадиган лаққа уш-
лаб қўяман. Бир ҳафта жатиб 
жейсан... 

Дарвоқе, дарё ёқасида, 
оташ қумлар этагида яшаган 
бу жабрдийда элнинг қуюқ 
гўжа ичган хушнуд дамлари 
ҳам, пиёздан бошқа ҳеч вақо-
си йўқ ёвғонни тополмай қол-
ган қийин кунлари ҳам бўлган. 
1911 йилги қурғоқчилик эса 
баттар элнинг силласини қу-
ритади. Икки-уч йилдан кейин 
дарёга мўл-кўл сув келади-ю, 
бир ёқдан оқ подшонинг мар-
дикор деган машъум топши-
риғи, иккинчи ёқдан бешафқат 
ёвмут босқини, учинчи ёқдан 
пихини ёрган «большовой» 
чиқади. Ур-йиқит, талон-та-
лашлар боис Шовоту Шоббо-
здан, Боғоту Бўёқчидан  бара-
ка қочади.

Бу вақтга келиб ёшини 
яшаган, гоҳ тотли, гоҳ нордон 
ошини ошаган Сафо бўёқчи 
ҳам қариган эди. Ноёб касбу 
корини қўлидан абжир ўғли 
Холмен олади. Холмендан 
Бекманбой, Қурбонбой, Ян-
гибой, Қурбонниёз, Бибижон 
туғилади. Беш фарзанд беш 
сўқмоқдан бахт бекатларига 
отланади. Бирининг сўқмоғи 
боғларга, бириники тоғларга, 
бириники булоқларга, бири-
ники саҳрога, бириники дарё 
соҳилига етаклайди. 1930 
йилнинг оқ жўхори пишиғида 
туғилган Қурбонбой Холме-
нов ҳам эл билан бир ариқдан 
сув ичди, бир ҳаводан нафас 
олди, аччиқни ҳам, чучукни 
ҳам эл билан бирга тотди. 

Айни кунда у сулоланинг 
кўнгли кенг каттаси. Дониш-
манд кекса саксон беш баҳор-
ни қаршилаган дамлари, яъни 
2015 йилнинг кўкламида суло-
ласига мансуб оға-ини, ака-у-
ка, опа-сингил, фарзанду не-
вараларини чорлаб сумалак 
қайнаттирди. Сумалак учун 
уч марта ювилган буғдойни 
аввал тоза докага ўраб, бир 
кеча бир кундуз тоғорадаги 
илиқ сувга солиб қўйдилар. 
Дон озгина бўртгач, ёруғ туш-
майдиган ҳужрадаги катта 
хонтахта устига ёйишди. Ҳар 
куни уч маҳал илиқ сув сепиб 
турдилар. Тўртинчи куни дон-
лар минг-минг сонли игналар-
дек аён ниш урди. Бешинчи 
куни майсани оппоқ томирла-
ри билан гўшт майдалагич-
дан ўтказдилар. Сузилган сут 
шаклидаги суюқликни дошқо-

зонга солдилар. Ҳар бир кило 
дон ҳисобига уч килограм-
мдан оқ ун қўшиб, бир кеча 
бир кундуз қайнатишди. Овул 
аёллари қозон атрофини ай-
ланиб, қўшиқ айтишди.

Сумалак шу қадар ширин 
бўлдики, болдан асло фарқи 
йўқ. Уни бутун Бўёқчи аҳли 
баҳам кўрди. Шу куни айнан 
бедор кўнгилли бобонинг топ-
шириғига кўра кўпчилик учун 
буламиқ пиширишди.

— Нега бундай қиляпсиз? 
— жиғибийрон бўлди қизи 
Аноргул. — Уйда қоп-қоп 
«Авангард» нав гуруч турса, 
ҳамма нарса етарли, қозон 
ҳам, чўмич ҳам мой бўлса. 
Буламиқ пишириб уятга қол-
маймизми?

— Ҳеч қандай уятга қол-
майсан, қизим, — деди бобо 
сийрак соқолини силаб мий-
иғида куларкан. — Мана, ба-
рака топсин, давлатимиз раҳ-
бари 2015 йилни Кексаларни 
эъзозлаш йили деб эълон 
қилди. Агар сен мени эъзо-
злайдиган бўлсанг, буламиқни 
мазали қилиб пишир, юзига 
қалин қилиб сариёғ сур!

— Бўпти, ота. Сариёғни 
буламиқнинг юзига сиз айтга-
нингиздан ҳам қалинроқ  сура-
ман. Сомсанинг тўрт турини 
ёпяпмиз. Лекин буламиқнинг 
боисини билсак, зарар қил-
масди. Онажоним раҳмат-
лик «Отангнинг қилиқларини 
англаб олиш учун Қубатовга 
пиёда бориб келиш керак!» 
дерди. Нима қилай, ё манов 
жердаги Жумуртовга пиёда 
бориб келайинми?

— Қубатовга-ку, борол-
майсан. Лекин Жумуртовга 
пиёда бориб келсанг ёмон 
бўлмас эди. Пиёда юриш 
соғлиқ учун фойдали. Сиз-
лар эса дўконинг жойлаш-
ган йўлнинг нарига ёғига ҳам 
«Дамас»да ўтасизлар. Мана, 
бизнинг авлодни айтса бўла-
ди жисмоний меҳнат билан 
шуғулланган деб. Раҳматлик 
Аширбой билан тонгги тўрт-
да туриб, тўриқ отга беда 
ўрардик. Бешда аравани қў-
шиб тракторга солярка кел-
тирардик. Олтида чиғирдан 
сув чиқарардик. Еттида янги 
соғилган сутни сепараторга 
элтиб берардик. Саккизда 
белимиздаги белбоққа ярим 
зоғорани ўраб, далага чиқар-
дик. Кечқурун соат ўнларда 
зўрға судралиб уйга киргани-
мизда бизни тўп-тўп бўз мато 
кутиб турарди. Ярим тунгача 
ана шу бўзни бўярдик. Шунинг 
учун бизнинг овулни Бўёқчи 
дейди. Бу билан фахрлана-
миз. Биздек моҳир бўёқчилар 
Қиличбойда ҳам, Дўсимбийда 
ҳам йўқ. Сабаби биз буёқни 
юрагимизнинг ўти билан эри-
тамиз. 

Энди буламиқ масала-
сига келсак, бунинг алоҳида 
тарихи бор. Онам Ўғилжон, 
сенинг онанг эмас, менинг 
онам Ўғилжон (қайнона билан 
келиннинг тупроғи бир ердан 
олингани учун исмлари ҳам 
бир хил эди) 1945 йилнинг 9 
май куни кечқурун чорак қозон 
буламиқ пиширган эди. Шуни 
йигирмадан ортиқ одам бир 
қошиқдан еганмиз. Хурсанд-
чиликдан бир қулоғи йўқ бах-
ши «Бозиргон» достонини ай-
тиб, ҳаммамизни сел қилган. 

Энди менга ва меҳмон-
ларга чойдан қуйгин-да, ях-

шилаб эшит. Одам эъзозда 
бўлиши учун олти нарса сув 
билан ҳаводек зарур. Би-
ринчиси – дилингда Аллоҳга 
эътиқод бўлиши шарт. Шо-
гирдларининг Аллоҳга бўлган 
эътиқодини синаб кўрган пир 
ҳақида ҳикоят бор. Доно пир 
йигирма нафар ёш илми то-
либни синаш мақсадида қўл-
ларига биттадан товуқ, ўткир 
пичоқ тутқазиб, «Боринг, ҳеч 

ҳеч нарсани билмайди. Фақат 
бир неча йиллар давомида 
сон-саноқсиз қўйларни боққани 
ёдида. Чеки йўқ чўлда на мак-
таб бор, на бирор бино. Эски 
ўтовнинг чеккасида ухлашади. 
Баъзан йиртиқ кигизни кўтариб, 
саксовул соясида кун кўриша-
ди. 1953 йилнинг май ойида 
эски китель кийган киши келиб 
«Ҳукумат ўзгарди. Темир тар-
тиблар бекор қилинди. Энди ўз 

ким кўрмайдиган жойда сўй-
иб келинглар!» депти. Битта 
илми толибдан бошқа барча-
си топшириқни қойилмақом 
тарзда бажарибди. «Сен нега 
топшириқни бажармадинг?» 
деб сўрабди пир тирик то-
вуқ билан қайтган шогирди-
га. «Сиз товуқни ҳеч ким йўқ 
жойда сўйинг!» деб буюрдин-
гиз. Мен қаерга борсам ҳам 
тепамда Аллоҳ тургани учун 
паррандани сўя олмадим» 
деган экан. 

Иккинчиси – инсоннинг 
юрти, Ватани, турмуш неъ-
матларини ундирадиган ва 
энг сўнгги дамда бош қўядиган 
тупроғи бўлиши лозим. Бу ду-
нёда юрти йўқдан бахтсизроқ 
одам бўлиши мумкин эмас. 
Юрти бўлганда ҳам озод, эр-
кин юрти бўлиши керак. Бу-
ламиқни пиширтирганимнинг 
боиси бу таом менга она юр-
тим фашист деган маҳлуқдан 
қутилган кунни эслатди. 

Учинчиси — халқ бахт-
ли, тинч, фаровон бўлмоғига 
масъул юрт эгаси, мамлакат-
нинг доно, узоқни кўра бил-
ган раҳбари. Сабр таги сариқ 
олтин дейдилар. Сабр билан 
шу ажойиб кунларга етдик. 
Эсингдами, мустақилликка 
эришган дастлабки кунлари-
мизда Юртбошимиз не деган 
эди? Сабр қилинглар, бир 
ёқадан бош чиқаринглар, ҳам-
жиҳатликни асранглар. Қолган 
барчасини босқичма-босқич 
бажо қиламиз, деган эди. Ай-
нан шундай қилди. Айтгани-
дан ошириб ҳам уддалади. 
Аввал буғдой экишни йўлга 
қўйдик. Ўз донимиз, ўз нони-
миз мўл бўлди. Кейин нефть, 
бензин ва ўз машиналаримиз 
кўпайди. Қурилишлар, равон 
йўллар, дарё кўприкларини 
айтмайман. Мендан яхши 
биласизлар. Фақат мана бу 
буламиқни шукрона билан 
енглар. Ҳеч қачон уруш бўл-
масин, дунё тинч турсин, Ўз-
бекистон янада обод бўлсин, 
деб енглар!

Қурбонбой ота чой ҳўплаб 
хаёлга толди. Бошидан ўт-
ганлари кино лентасидек кўз 
олдидан ўта бошлади. Ўтти-
зинчи йилларнинг таҳликаси, 
қирқинчи йилларнинг қаҳатчи-
лиги. 1937 йили биринчи син-
фга борганида Нукусдан кел-
ган Исмет исмли қорақалпоқ 
муаллим йигитнинг «Болалар! 
Кўп ўқинглар, оз енглар. Са-
баби — бизга бир неча йил 
ичида коммунизм қуриб бери-
лади. Коммунизмда пул ҳам, 
мулк ҳам, иш ҳам бўлмайди. 
Ҳамма нарсани машина бажа-
ради. Ҳамма ёққа ноз-неъмат 
тўлиб кетади. Шунда ошқо-
зонингизга оғирлик тушмас-
лиги учун ҳозирдан оз-оз еб 
ўрганинг!» деган эди. Ўқитув-
чининг ўгитисиз ҳам ейдиган 
нарсанинг ўзи оз эди. Устига 
устак 1941 йилнинг 22 июнида 
бошланган уруш шундоқ ҳам 
машаққатли турмушнинг юки-
ни зил қилиб юборди. 

Уруш пайти унинг хотира-
сида фақат мазкур қийинчили-
клар билангина эмас, Холмен 
отанинг оиласида юз берган 
бошқа фожиа билан ҳам қат-
тиқ муҳрланган. Гап шундаки, 
бир танишининг қутқуси билан 
улар Бўёқчидан бош олиб, 
саҳронинг олис ҳудудларига 
кўчиб кетишади. Улар қаер эди, 
кимга қарашли эди, Қурбонбой 

юртингизга қайтинглар» деди.
Овулга қайтгач, отаси 

оламдан ўтди. Бояқиш моҳир 
деҳқон, тажрибали бригада 
бошлиғи эди. Қизиғи шунда-
ки, Қурбонбой аканинг оғаси 
Бекманбой ҳам,  қайнотаси 
Қодир полвон ҳам бригадир 
эди. Шуни ҳисобга олиб, Қур-
бонбойни ҳам аввал ҳисобчи, 
кейин бригада бошлиғи қилиб 
тайинлашди. Лекин ундан 
бригада бошлиғи чиқмади.

— Бир неча йил брига-
да бошлиғи бўлиб ишладим, 
— дейди Қурбонбой ота биз 
билан суҳбатда. — 1963 йил-
нинг чигит экиш мавсумида 
раис билан дала бошида 
баҳслашиб қолдик. Мен беш 
бармоғимдек яхши биладиган 
карта экиш учун ҳали оби-то-
бига келмаган эди. Икки кун 
вақти бор. «Бугун кечгача эк-
санг эк, экмасанг бошқа эка-
ди!» деди раис. «Сиздан ил-
тимос, икки кундан кейин шу 
ерни механизатор бўлиб экай. 
Мана, бригадирликдан бў-
шаш ҳақидаги аризам. Мени 
тракторчиликка ўтказинг!» 
дедим. Рози бўлди. Икки кун-
дан кейин эккан далам кузда 
қирқ центнердан пахта берди. 
25 йил трактор рулидан туш-
мадим. Бундан 59 йил аввал 
раҳматлик Ўғилжон билан 
турмуш қурган эдик. Кекса-
ларни эъзозлаш йилига келиб 
11 фарзанд, 34 невара, 12 че-
вара, келин ва куёвларни қўш-
сак, 70 жондан ошибмиз.

— Одам чин маънода эъ-
зозли бўлиши учун олти нар-
са зарур, деб уч қиррасини 
айтдингиз. Қолган уч нарса 
нима? — сўради Аноргул ота-
сидан.

— Юқоридагилардан 
ташқари оқил ота-онага, ко-
мил фарзандларга ва яхши 
касбу корга эга бўлиш керак. 
Сизларнинг кўпчилингизда шу 
фазилатларни кўриб қувона-
ман. Бирингиз муаллим, би-
рингиз фермер, бирингиз тад-
биркорсиз. Кеча бир неварам 
«Бобожон! Ҳамманинг кўн-
глида орзуси бўлади. Сизнинг 
орзуингиз нима?» деб сўради. 
«Менинг орзуим шулки дунё 
тинч, мамлакат янада обод, 
кўркам, одамлар бахтли, юр-
тимизни тенглар ичинда тенг 
қилган Йўлбошчимизнинг 
умри узун бўлсин. Барча фар-
зандларим, невараларим, че-
вараларим соғ-омон юрсин. 
Уйимда энг сўнгги русумда-
ги машина бўлиб, мен унда 
Нукус ва Урганчнинг кейинги 
чиройини кўришга борай!» 
дедим. Кўз тегмасин, нева-
рам ҳозиржавоб экан. «Унда 
ишим битди, деяверинг, бобо. 
Урганчда «Орландо» деган 
янги машина чиқяпти. Ўша 
машинадан харид қилиб, 
сизни наинки Нукус, Урганч 
ва Хива, балки Тошкентнинг 
Себзор даҳасида ишга туши-
рилган эскалаторли кўприк-
ка ҳам олиб борамиз!» деди. 
«Эскалаторми, экскаваторми, 
у нима?» десам, «Кўприк-
нинг устига сиздек эъзоздаги 
қарияларни чиқариб қўяди-
ган каттакон қайиш!» деди. 
Қойил қолдим. Мана, сизлар 
саксон бешга кирибсиз, дей-
сизлар. Шундай ажойиб мам-
лакатда юзга кирмаслик гуноҳ 
эмасми?! Нима дедингиз? 

2015 йил, май, Манғит.

Дастур ижроси назоратда
«Кексаларни эъзозлаш йили» Давлат дастури доирасида Сирдарё вилоятида ҳам ўтган 
муддат давомида бир қатор ишлар амалга оширилди. Дастур ижросини таъминлаш ўз 
навбатида тегишли мутасадди идоралар томонидан назорат қилиб борилмоқда

Дилора ЭСОНОВА,
«XXI asr»

Вилоятда айни пайтда 
53291 нафар нафақахўрлар 
ҳисобга олинган. Уларнинг 
49132 нафарини ёшга доир, 
3015 нафарини ногиронлик 
пенсиясини олувчилар таш-
кил этади.

Маҳаллий давлат ҳоки-
мияти органлари  томонидан 
ҳисобга олинган ўзгалар пар-
варишига муҳтож 221 нафар 
ёлғиз пенсионер 29 миллион 
сўмлик озиқ-овқат маҳсулот-
лари етказиб берилди. Шунин-
гдек, 341 нафар ёлғиз пенсио-
нер ва ногиронлар аниқланиб, 
улар ижтимоий хизмат кўрса-
тиш рўйхатига олинди.

Тиббиёт муассасаларида-
ги малакали мутахассислар 
томонидан шу йил 16-21 фев-
раль кунлари «Ҳеч ким меҳр 
ва эътибордан четда қолмай-
ди» шиори остида ўтказил-

ган ҳафталикда вилоятдаги 
4553 нафар уруш ва меҳнат 
фронти фахрийлари, пенси-
онерлар тиббий текширувдан 
ўтказилиб, 285 нафарининг 
стационар тартибда давола-
ниши йўлга қўйилди. Шунин-
гдек, кўрик натижалари бўйи-
ча 296 нафар уруш ва меҳнат 
фронти фахрийларини сана-
торийларда соғломлаштириш 
лозим деб топилди. 

Жорий йилнинг биринчи 
чорагида юрак-қон томир ка-
салликларига чалинган кекса 
ёшдаги беморларга респу-
блика клиникаларига 45 та 
имтиёзли йўлланма ажра-
тилди. Ўтган муддатда саккиз 
нафар катаракта ва глауко-
ма касаллиги бўйича, икки 
нафар саратон касаллигига 
чалинган кексаларда жарроҳ-
лик амалиёти ўтказилди.

Ўзгалар ёрдамига муҳтож 
ногиронларга 20 дона ҳасса, 
9 та қўлтиқтаёқ, 7 та эшитиш 
мосламаси, 24 дона аравача 

етказиб берилди.
Вилоятда 432 нафар уруш 

ва меҳнат фронти фахрийла-
ри, шунингдек, ёлғиз кекса-
ларнинг 2015-2017 йилларда 
уй-жой шароитларини яхши-
лаш бўйича дастур ишлаб 
чиқилганди. Унга асосан ўт-
ган уч ой мобайнида 78 на-
фар уруш ва меҳнат фронти 
фахрийлари, ижтимоий ма-
дадга муҳтож кексаларнинг 
турар-жойлари яхшиланиши-

га кўмаклашилди.
Давлат дастури ижросини 

таъминлаш юзасидан вило-
ят прокуратураси томонидан 
ўтказилган текширишларда 
аниқланган қонунбузилишлар 
бўйича мутасадди идораларга  
5 та тақдимнома киритилган-
лиги,  25 нафар шахс интизо-
мий, 3 нафар шахс маъмурий 
жавобгарликка тортилгани ҳам 
юқорида айтилган фикримиз 
тасдиғидир.

АНИҚ САВОЛГА 
АНИҚ ЖАВОБ

«Ўқитувчиман, икки 
ой аввал янги ишга 
жойлашдим. Менга меҳнат 
таътили бериладими? 
Қанча ҳақ тўланади?

Баҳром Содиқов,
Бухоро вилояти».

«Иш ҳақи ҳисоблашда 
вақтбай ишчиларга тариф 
бўйича ойлик маоши аниқ  
қилиб белгиланган. Хўш, 
ишбай меҳнат қилувчилар 
бажарган ишларига 
тарифлар борми?

Садриддин Алимов, 
Тошкент шаҳри».

Ўзбекистон Республикаси Меҳнат 
кодексининг 143-моддасига кўра, 
йиллик асосий таътил биринчи иш 
йили учун олти ой ишлангандан 
кейин берилади. Иш йили 
меҳнат шартномасига биноан 
иш бошланган кундан эътиборан 
ҳисобланади. Мактаблар, олий 
ва ўрта махсус, касб-ҳунар ўқув 
юртлари, кадрларнинг малакасини 
ошириш, уларни тайёрлаш ва 
қайта тайёрлаш институтлари 
ва курсларининг муаллимлар 
таркибига биринчи иш йилида 
йиллик таътил уларнинг мазкур 
ўқув юртига ишга кирган вақтидан 
қатъи назар ҳақиқий ишлаган 
вақтига мутаносиб равишда ҳақ 
тўлаган ҳолда ёзги таътил даврида 
тўлиқ берилади. Таътил ҳар 
йили шу таътил берилаётган иш 
йили тугагунга қадар берилиши 
лозим. Ишлаб чиқариш тусидаги 
сабабларга кўра жорий йилда 
таътилни тўлиқ бериш имкони 
бўлмаган алоҳида ҳолларда 
ходимнинг розилиги билан 
таътилнинг ўн икки иш кунидан 
ортиқ бўлган қисми кейинги иш 
йилига кўчирилиши мумкин. 
Йиллик асосий таътил иккинчи ва 
ундан кейинги иш йиллари учун 
таътиллар жадвалига мувофиқ 
иш йилининг исталган вақтида 
берилади.

Ўзбекистон Республикаси 
Меҳнат кодексининг 
153-моддасига кўра, меҳнат 
ҳақининг миқдори иш берувчи 
билан ходим ўртасидаги 
келишувга биноан белгиланади. 
Меҳнат ҳақи қонун ҳужжатлари 
билан белгиланган энг 
кам миқдордан оз бўлиши 
мумкин эмас ва унинг энг 
кўп миқдори бирон-бир 
тарзда чекланмайди. Меҳнат 
ҳақи шакли ва тизимлари, 
мукофотлар, қўшимча тўловлар, 
устамалар, рағбатлантириш 
тарзидаги тўловлар жамоа 
шартномаларида, шунингдек, 
иш берувчи томонидан касаба 
уюшмаси қўмитаси ёки 
ходимларнинг бошқа вакиллик 
органи билан келишиб қабул 
қилинадиган бошқа локал 
ҳужжатларда белгиланади. 
Меҳнатга ҳақ, қоида тариқасида, 
пул шаклида тўланади. Меҳнат 
ҳақини натура шаклида тўлаш 
тақиқланади. Ўзбекистон 
Республикаси ҳукумати 
томонидан белгиланган ҳоллар 
бундан мустасно.

Саволларга Меҳнат ва аҳолини 
ижтимоий муҳофаза қилиш 
вазирлиги мутахассислари 

жавоб берди.

Хорижий давлатларда 
бўлган, бугун 25 йиллик та-
жрибага эга тадбиркор сифа-
тида тўла ишонч билан айта 
оламанки, биздагидек енгил-
лик, имтиёзу имконият бошқа 
давлатларда учрайвермай-
ди. Қани энди, имкони бўлса, 
ёшариб қолсаму ҳаммасини 
бошдан бошласам, дейман. 
Бизнесимни истиқлолнинг 
дастлабки йилларида очган-
ман. Тан олиш керак: бошида 
осон бўлмади. Айниқса, на-
зоратчиларни айтмайсизми, 
текширувлар узоқ муддат да-
вом этарди. Бир кунда 2 ҳатто 
3 та идорадан текширувчилар 

Ҳаммасини бошдан 
бошласам дейман
Президентимизнинг «Хусусий мулк, кичик бизнес ва хусусий 
тадбиркорликни ишончли ҳимоя қилишни таъминлаш, уларни 
жадал ривожлантириш йўлидаги тўсиқларни бартараф этиш 
чора-тадбирлари тўғрисида»ги фармони биз, тадбиркорларнинг 
янада эркин фаолият юритишимиз мақсадида қабул қилинган 
жуда муҳим ҳужжат бўлди. Уни қайта-қайта ўқиб чиқар эканман, 
ўзимнинг хурсандчилигим майлию, ёш тадбиркорларга янада 
ҳавасим келди. 
Мамлакат ИБРАГИМОВА,
тадбиркор, O`zLiDeP аъзоси 
(Янгийўл тумани)

келганини яхши эслайман. 
Эшикдан ҳайдасанг, тешик-
дан кириб келишарди улар. 
Ана шу йилларда Президен-
тимиз бир йиғилишда бундай 
салбий ҳолатларни танқид 
қилгани ҳеч ёдимдан чиқ-
майди. Биласизми, ўшанда 
Юртбошимизнинг биз, тад-
биркорларни ҳимоя қилиб, 
куюнчаклик билан айтган га-
пларини эшитиб кўзимдан ёш 
чиқиб кетганди. Бу кўз ёшла-
ри нима учунлигини ўша йил-
лар тадбиркор бўлганларгина 
тушунади. Бирор жойга пул 
ўтказамиз десак ҳафталаб, 
баъзан ойлаб вақтимиз кетар, 
ҳужжатда озгина хатолик бўл-
са, яна шунча муддатда ортга 
қайтиб келар эди. 

Бугун-чи, ҳаммаси бир 

зумда, кўз олдингизда ҳал 
бўлаяпти. Ҳатто пулингиз 
ёки маълумотингиз тегишли 
жойга етиб борди, раҳмат 
сизга, деб илтифот ҳам кўр-
сатишади. Идорама-идора 
юриб ҳисобот топширишлар 
ҳам ортда қолди. Тадбиркор-
ларга янада қулай бўлиши 
учун ҳисоботлар тегишли 
ташкилотларга электрон 
шаклда юборилаяпти. Дав-
латимиз раҳбарининг мазкур 
фармони билан тадбиркор-
лик субъектларини режали 
текширувлар муддати 10 ка-
лендарь кунидан ошмайди-
ган этиб белгилангани, шун-
да ҳам тўрт йилда бир марта 
бўлиши назарда тутилгани 
биз, тадбиркорлар учун яна-
да қулайлик яратади.

Ўзбекистон Республикаси Бадиий академияси, Сирдарё вилоят бадиий ижодкорлар уюшмаси 
томонидан «Кексаларни эъзозлаш йили» Давлат дастури доирасида тасвирий санъат 
анъанавий фестивали ўтказилди.
Вилоят  расмлар галереясида ташкил этилган кўргазмадан  200 нафардан зиёд ёш рассом ва 
ҳунарманднинг асарлари жой олди. Фестивалнинг очилиши катта байрамга айланиб кетди. 
Айниқса, тадбирга таклиф этилган бир гуруҳ уруш ва меҳнат фахрийлари бундай эҳтиромдан 
мамнун бўлишди.
Фестиваль кунларида истеъдодли ёш мусаввирлар бир гуруҳ уруш ва меҳнат фахрийларининг 
расмларини ишлаб, уларни ўз эгаларига туҳфа қилишди. Ўзбекистон халқ рассомлари Собир 
Аҳмедов, Аҳмад Бобоев ва бошқалар кўргазмага қўйилган асарлар билан танишиб, уларни 
муносиб баҳоладилар.
Гулистондаги 2-болалар мусиқа ва санъат мактаби ўқувчиси Камола Абдуллаева, Педагогика 
коллежи талабаси Моҳина Райимовага Ўзбекистон Бадиий академиясининг олтин медали, 
академия тасарруфидаги ихтисослаштирилган санъат мактаб-интернат ўқувчиси Асадбек 
Жабборовга кумуш медаль тантанали равишда топширилди.
— Ёш рассомлар ва ҳунармандларнинг асарлари менда катта таассурот қолдирди, — деди 
таниқли рассом Абдували  Норхўжаев. — Буларнинг барчаси юртимизда ўсиб келаётган 
авлоднинг билим олиши, танлаган йўналишлари бўйича ижод қилиши учун яратилаётган кенг 
имкониятлар самарасидир.

Қўрғонтепа туманининг Чимён қишлоқ фуқаролар йиғинида истиқомат қилувчи  Машрабхон  
Жумабоева хонадонида боқиладиган қорамоллардан бири бешта бузоқчани дунёга келтирди 
— Ёшим 75 да, — дейди Машрабхон ая. — Чорвачилик билан анчадан буён шуғулланаман.  
Кейинги йилларда ўғилларим ва набираларим кўмагида сунъий кўпайтиришга эътибор 
қаратиб, яхши натижаларга эришдик. Ушбу услубда уруғлантирилган сигирларимиздан бири 
бешта бузоқчали бўлди.     
Ҳар ҳикматдан  эзгулик излайдиган оқкўнгил халқимиз бу мўъжизани ҳам файзу барака, 
тўкинчилик, ризқу рўз,  нурли келажакнинг даракчиси, дея этироф этаётгани бежиз эмас. 
Чунки эндигина дунё юзини кўрган бузоқчаларга разм солсангиз, табиатнинг ушбу инъомига 
беихтиёр таҳсинлар айтгингиз келади. 
Энг муҳими,  хонадон эгалари ва қишлоқ аҳлига бир олам қувонч бахш этган    бузоқчаларнинг 
аҳволи  аъло даражада.  
— Одатда бундай ҳолатларда наслни сақлаб қолиш қийин кечади.  Яъни,  бир йўла туғилган 
тўртта-бешта бузоқчанинг узоғи билан икки-учтаси оёққа туриб   кетади, — дейди ветеринар 
Шуҳратбек Жўраев. — Аммо бу бузоқчаларнинг  бари тетик,  мустақил ҳаракатлана олаяпти. 
Уларнинг айни пайтдаги аҳволи, ривожланиш  даражасидан келиб чиқиб айтиш мумкинки, 
бешаласи ҳам яшаб кетади.

Элмира РАҲМОНОВА.

Фахрийлар расмлари ёшлар талқинида

Машрабхон аянинг рекордчи сигири



Даставвал, мавзуга тааллуқ-
ли бир мисол келтирмоқчимиз. 
Бугунги кунда халқ депутатла-
ри Ғаллаорол туман кенгаши-
да партиямизнинг 15 нафар 
депутати фаолият юритаяпти. 
O`zLiDeP туман кенгаши тарки-
бида эса 45 та БПТ бор. Оддий 
ҳисоб-китоблардан аён бўла-
яптики, ҳар бир партия ваки-
лига 3 тадан қуйи бўғин бирик-
тирилган. Чунончи, маҳаллий 
кенгаш депутати Зоҳид Усмонов 
«Маржонбулоқ» санаторийси, 
туман ветеринария ҳамда молия 
бўлимларидаги таянч тузилма-
ларга боғланган. Депутат мазкур 
тузилмалар ишини сиёсий-маф-
куравий, ижтимоий-ташкилий 
жиҳатдан янада такомиллашти-
риш, аъзоларнинг сифат тарки-
бини яхшилаш, етакчилар ма-
съулиятини ошириш ва бошқа 
бир неча йўналишда муайян иш 
олиб бораяпти. Ўз навбатида 
бошланғич ташкилотлар депу-
татнинг омма орасидаги мавқеи, 
унинг ваколатларидан унумли 
фойдаланиш, кўп масалаларда 
унга кўмак беришга интилиша-
япти. Зеро, ушбу ташаббусдан 
кўзланган асосий мақсад ҳам 
шу. Тилга олинган партиявий 
тизимнинг яшовчанлиги, ҳаётий-
лиги шу йўсинда секин-аста на-
моён бўлаётир. 

Республикамизнинг барча 
ҳудудларида ана шундай ижо-
бий жараён кечмоқда. Пойтах-
тимизда ҳам депутат ва БПТ 
ҳамкорлигининг бундай ўзига 
хос шакли яхши натижалар бе-

раётганини таъкидлаган ҳолда, 
баъзи мулоҳазаларни, нуқтаи 
назаримизни маълум қилишни 
лозим топдик. 

Яна рақамларга мурожаат 
қилайлик: ўтган йилнинг дека-
брида бўлиб ўтган сиёсий кам-
панияда Тошкент шаҳридаги 60 
та сайлов округининг 19 тасида 
O`zLiDePдан шаҳар кенгаши 
депутатлигига илгари сурил-
ган номзодлар муваффақиятга 
эришдилар. Кейинчалик халқ 
депутатлари шаҳар кенгашидаги 
ҳар бир депутатимиз ўз сайлов 
округидаги партия қуйи тузилма-
ларига бириктирилди. Уларнинг 
ҳар бирига ўртача 18 тадан БПТ 
тўғри келди. Албатта, бу респу-
бликадаги ўртача кўрсаткичдан 
анча кўп. Шундай бўлса-да, ак-
сарият депутатлар астойдил 
саъй-ҳаракат қилиб, БПТлар 
билан ишлаш йўлини топаяпти-
лар. Жорий йилда тилга олинган 
19 нафар депутатнинг ҳар бири 
турли масалалар юзасидан те-
гишли ташкилотларга 4 тадан 
18 тагача депутатлик сўрови 
йўллагани ҳам фикримизни тас-
диқлайди. 

Бироқ масала шундаки, 41 та 
сайлов округидаги 738 та таянч 
бўғин «депутатсиз» қолмоқда. Бу 
эса бириктирув туфайли юзага 
келувчи бир қанча ижобий омил-
лардан депутатлар, бошланғич 
ташкилотлар, энг афсусланар-
лиси, электоратимиз ҳам у ёки 
бу даражада маҳрум бўлаяпти, 
деганидир. Ишнинг шу зайлда 
давом этавериши  жойлардаги 

ижтимоий-иқтисодий муаммо-
ларнинг депутатлар эътибори-
дан четда қолиши ва ҳал қилин-
маслиги, БПТлар фаоллигининг 
пасайиши ва партиявий таъсир 
сусайиши сингари оқибатларга 
олиб келиши мумкин. 

Хўш, қандай йўл тутмоқ ке-
рак? Агар осон йўлдан бориб, 
қолган БПТлар ҳам партиямиз-
нинг 19 нафар  вакилига бирик-
тирилса, ҳар бир депутатнинг 
қарийб 56 та қуйи ташкилотга 
масъул бўлиши талаб қилинади 
(ҳозир пойтахтимизда 1071 та 
қуйи бўғин мавжуд). Бу эса ҳатто 
назарий жиҳатдан ҳам уддалаш 
қийин юмуш. Фикримизча, бу ма-
салада энг оқилона йўл — бор 
куч ва имкониятлардан унум-
ли фойдаланиб, партия туман 
ташкилотлари ролини кучай-
тириш ва шу орқали депутат-
ларнинг оғирини енгил қилиш.  

Биламизки, депутатнинг асо-
сий вазифаларидан бири сай-
ловчилар, партия электорати 
манфаатларини ифодалашдир. 
Сиёсий кучнинг таянч нуқтала-
ри эса шу масалада ҳам унга 
ёрдам беришлари даркор. Би-
нобарин, аҳолидан қуйи таш-
килотлар орқали ва бевосита 
келаётган турли кўринишдаги 
мурожаатлар билан иш олиб 
бориш учун партия туман бўли-
ми қошида доимий ишлайдиган 
мутахассислар гуруҳи ташкил 
қилиниши мақсадга мувофиқ. 
БПТ раислари, партия фаолла-
ри, турли соҳа экспертларидан 
иборат мазкур гуруҳ шикоят, 

таклиф, тавсия ва бошқаларни 
саралайди, умумлаштиради, 
сўнгра O`zLiDeP Тошкент шаҳар 
кенгашида тузилган ана шун-
дай гуруҳга ёки тўғридан-тўғри 
халқ депутатлари шаҳар кен-
гашидаги депутатлик гуруҳи-
нинг тегишли комиссияларига 
тақдим этади. Шу ўринда бир 
далилга диққат қаратмоқчимиз. 
2013 ва 2014 йиллар мобайнида 
пойтахтимиздаги 43-Хайробод 
округидан сайланган депутат-
га фуқаролардан 130 дан зиёд 
мурожаат келиб тушган. Турган 
гапки, ҳар қанча уддабурон ва 
фидойи бўлмасин, депутатнинг 
якка ўзи шунча ҳажмдаги ма-
териални синчиклаб ўрганиши, 
таҳлил қилиши, чора кўриши ва 
холис жавоб қайтариши мушкул. 

Шу билан бирга депутат 
қуйи бўғинларга улар кўтариб 
чиққан масаланинг қандай якун 
топганлиги тўғрисида мунтазам 
ҳисобот бериб бориши лозим. 
Бу жуда муҳим омил. Жамиятга 
наф келтираётганидан мамнун-
лик аъзоларни рағбатлантира-
ди, янада фаолликка ундайди. 
Демоқчимизки, шу каби қатор 
ишларни ҳам партия туман кен-
гаши ва ундаги мутахассислар 
гуруҳи бажариши мумкин. Хул-
лас, зарур жойларда маҳаллий 
кенгаш ва ундаги мутахассис-
лар гуруҳининг депутатлар би-
лан БПТ ўртасидаги ўзига хос 
боғловчи бўғин, мустаҳкам халқа 
бўлиши айни муддаодир. Бунда 
партия туман бўлими ходимла-
рининг ҳам билим ва савиясини 

янада ошириш борасида изчил 
иш олиб бориш тақозо этилади. 

Қайд этиш керакки, яқин-
да пойтахтимизда ўтказилган 
«Халқ депутатлари маҳаллий 
кенгашларидаги партия гу-
руҳлари фаолиятини самара-
ли ташкил этиш масалалари» 
мавзуидаги семинар-тренингда 
бошқа масалалар қатори мазкур 
таклиф ҳам қизғин муҳокама қи-
линди. O`zLiDeP Тошкент шаҳар 
кенгаши раиси Тўрабек Наза-
ров, Фуқаролик жамияти шакл-
ланишини мониторинг қилиш  
мустақил институти шаҳар ҳуду-
дий бўлинмаси раҳбари Дониёр 
Аюпов, шаҳар кенгаши депутати 
Айгул Сатторова ва бошқалар 
ушбу таклифни маъқулладилар, 
уни амалга татбиқ этиш юзаси-
дан фикр-мулоҳазалар билдир-
дилар.  

Сиёсий Кенгаш Ижроия қў-
митасининг навбатдаги кенгайти-
рилган йиғилишида ҳудудий ва 
маҳаллий кенгашлар депутатла-
рининг ишини янада жонланти-
риш, фаолияти самарадорлигини 
ошириш борасида ҳам атрофли-
ча сўз юритилди. Ўйлаймизки, 
таклиф этилаётган партиявий 
механизм бу борада жуда қўл ке-
лади. Шубҳасиз, уни барпо этиш, 
йўлга қўйиш тез ва равон кечмай-
ди. Лекин самара ҳам шунга яра-
ша бўлишига ишончимиз комил.

Абдунаби МУХРИМОВ, 
O`zLiDeP Чилонзор туман 

кенгаши раиси биринчи 
ўринбосари,

 Шу билан бирга аҳолининг партияга нисбатан муносабати, фикрла-
ридан ҳамиша хабардор бўлиб туриш мақсадга мувофиқ. Бунинг учун 
эса партия ўз электорати билан доимий ва тизимли алоқада бўлиши 
лозим. Навбатдаги кенг кўламли акция бизга ана шундай имконият 
яратмоқда. Бошқа ҳудудларда бўлганидек, O`zLiDeP Жиззах вилоят, ту-
ман ва шаҳар кенгашлари ходимлари, маҳаллий кенгашлар депутатла-
ри кўплаб ташкилот ва корхоналарга ташриф буюриб, нафақат партия 
дастурий мақсадлари, амалга оширилаётган ишлар хусусида сўзлаша-
яптилар, балки ҳеч қайси партияга аъзо бўлмаган фуқароларнинг  му-
лоҳазаларини диққат билан тинглаш, уларнинг муносабатини билиш ва 
бундан тегишли хулосалар чиқаришга астойдил интилаяптилар.     

— O`zLiDeP хусусий секторни ривожлантириш орқали аҳоли банд-
лигини таъминлаш, ёшларга ҳунар ўргатиш, озиқ-овқат маҳсулотлари-
ни етиштиришни қўллаб-қувватлаш сингари аниқ мақсадларга эришиш 
йўлидан дадил одимлаяпти, — деди «Жиззах пласт-тех» масъулияти 
чекланган жамият мутахассиси Жасур Адилов. — Менда бу фикрлар 
ўз-ўзидан пайдо бўлгани йўқ. Партия томонидан олиб борилаётган 
амалий чора-тадбирлар, шунингдек, бўлиб ўтган сайлов кампаниясида-
ги тарғибот ишларини кузатиб, марказий ва маҳаллий ОАВдаги чиқи-
шлар мазмун-моҳиятига эътибор қаратиб, шундай хулосага келганман. 
O`zLiDeP аъзолари орасида қариндошларим, дўстларим кўп. Баъзан 
улар билан партия фаолияти ҳақида суҳбатлашамиз. Англашимча, маз-
кур сиёсий куч ҳақиқатан ҳам амалий ишлар партиясидир. Бу партиядан 
сайланган депутатлар ўзларига билдирилган ишончни оқлаяптилар. 
Талай тадбиркор ва фермерлар улардан миннатдор. Яқинда эшитга-
ним шу бўлдики, партия томонидан оилавий тадбиркорликни кенг йўл-
га қўйишга қаратилган лойиҳа амалга татбиқ этилаётир. Ушбу лойиҳа 
доирасида хотин-қизлар ўқитилиб, улар томонидан тақдим этиладиган 
бизнес-режаларни банк муассасалари томонидан молиялаштириш 
кўзда тутилган. Бу ташаббус аёлларимизга уй юмушларидан ажралма-
ган ҳолда оиланинг моддий фаровонлигини таъминлашга кўмаклашиш 
имкониятини беради.

Яқинда партиямиз сафига кирган Тошкент тўқимачилик ва ен-
гил саноат институти битирувчиси Хуррам Оллаёровнинг айтиши-
ча, у ўз сиёсий қарашларини айнан O`zLiDeP орқали ифода этишга 
қарор қилган. Зеро, ривожланган мамлакатлар тажрибаси шундан 
далолат берадики,  хусусий мулк ва хусусий тадбиркорликкина 
давлатни юксак тараққиётнинг катта  йўлига олиб чиқиши мумкин. 
Эътиборлиси, юртимизда тадбиркорларнинг эмин-эркин ишлаши 
учун қулай шарт-шароит яратилаяпти. Сафдошимиз яқинда вилоят 
партия ташкилоти томонидан ўтказилган мулоқотда иштирок этди. 

— Вилоят фермерлар кенгаши раиси Анорбой Эшматовнинг га-
пларидан шуни тушундимки, тадбиркор фойда кўриш учунгина ҳа-
ракат қилмайди. Бугунги ислоҳотларга дахлдорликни сезган ҳолда 
фаолият кўрсатади. O`zLiDeP эса ўрта қатламнинг салоҳияти тўла 
рўёбга чиқиши учун бор куч ва имкониятини ишга солмоқда. Бир-
гина мисол: бугунги кунда ишлаб чиқарилаётган маҳсулотларнинг 
асосий қисми ўрта синф вакиллари ҳисобига тўғри келмоқда, бу 
эса юртимизнинг буюк истиқболини бунёд этиш мулк эгалари қўли-
да эканини кўрсатади, — дейди Х.Оллаёров. 

Ёш мутахассиснинг фикрича, партиявий ишларни янада жон-
лантириш, шунингдек, аҳолини кенгроқ қамраб олиш мақсадида  
тарғибот тадбирларининг  чекка ҳудудларга кириб боришини таъ-
минлаш лозим. Бу борадаги ишлар қанча кўп ва самарали бўлса, 
аҳолининг партияга  қизиқиши шунчалик ортади, сафимиз сафи 
янада кенгаяди.

— Гарчи партия аъзоси бўлмасам-да, депутат таклифига бино-
ан яқинда Жиззах шаҳар почтасидаги O`zLiDeP бошланғич ташки-
лотида ўтказилган йиғилишда қатнашдим, — дейди «Лазиз мебель 
инвест» хусусий ишлаб чиқариш корхонаси раҳбари Лазиз Ортиқов. 
— Йиғилишда тадбиркорлик субъектларининг давлат бошқаруви 
идоралари, солиқ ва назорат тузилмалари билан ўзаро алоқалари-
да очиқлик ва ошкораликни таъминлаш борасидаги ишлар қизғин 
муҳокама қилинди. Унда мазкур БПТга бириктирилган депутат ҳам 
иштирок этди. Масала муҳокамаси давомида тадбиркорлик субъ-
ектлари фаолиятида юзага келган муаммолар ечими бўйича аниқ 
таклифлар билдирилди. Йиғилиш қарорига кўра шаҳар солиқ ин-
спекцияси бошлиғининг ҳисоботини эшитиш юзасидан депутатлик 
гуруҳига таклиф киритиш белгилангани, очиғи, мени жуда қувон-
тирди. Тадбиркорлар манфаатини изчил ҳимоялайдиган шундай 
сиёсий куч борлиги, унга бемалол суянишим мумкинлигидан кўн-
глим тоғдек кўтарилди.

«Шундай партия 
борлигидан 
кўнглим 
кўтарилди»
Сиёсий куч жамиятнинг муайян қисми сиёсий 
иродасини рўёбга чиқаришга интилувчи 
кўнгилли бирлашмадир. Демак, аҳолининг 
маълум бир қатлами манфаатини ифода этиш 
учун, аввало, шу қатламнинг хоҳиш-истаги ва 
муаммоларини яхши билиш керак

Акбар ЯКУБОВ, 
O`zLiDeP Жиззах вилоят кенгаши масъул ходими

БПТ БИЛАН ДЕПУТАТ ҲАМКОРЛИГИНИ 
МУСТАҲКАМЛАШ ЗАРУРАТИ

Маълумки, O`zLiDeP Сиёсий 
Кенгаши Ижроия қўмитаси 
қарори билан партиямиздан 
сайланган депутатлар жойлардаги 
бошланғич партия ташкилотларга 
бириктирилди. Қуйидаги 
таклиф эса мазкур ташаббус 
самарадорлигининг янада ортиши, 
ушбу тизим такомиллашувига 
хизмат қилади, деб ўйлаймиз

Чунончи, Когон шаҳар кенга-
шидаги O`zLiDeP депутатлик гу-
руҳи аъзоларининг бу борадаги 
саъй-ҳаракатлари маҳсуллари 
ҳозирданоқ кўзга ташланмоқда. 
Хусусан, «Навзиработ» ва «Зира-
бот» МФЙларда ташкил этилган   
партия қуйи бўғинларига маҳал-
лий кенгаш депутати Зебо Ҳамро-
еванинг бириктирилиши ижобий 
натижаларни бера бошлади. 

«Навзиработ» ҳудудидаги 
БПТ  фаоллари билан депутат 
З.Ҳамроева ўртасидаги ҳамкор-
лик кучайиши туфайли кейинги 
пайтда аҳолининг ёзма ва оғзаки 
мурожаатларига алоҳида эъти-
бор қаратилиб, талай муаммо-
ларнинг ечими топилаяпти. Ҳу-
дуддан оқиб ўтувчи ариқ устига 
замонавий темир-бетон кўприк 
қурилгани, 500 метр узунлик-
даги сув қувурлари янгиланиб, 
аҳолининг ичимлик сувга бўлган 
талаб-эҳтиёжи қондирилганини 

бунга мисол сифатида келтириш 
мумкин.

 Депутатнинг  «Зиработ»  
МФЙдаги  БПТ раиси  Комил 
Комилов ва таянч тузилма аъ-
золари билан  биргаликда аҳоли 
орасида  O`zLiDePнинг дастурий 
ғоя ва мақсадларини кенг тарғиб 
этишдаги жонбозлиги ҳам эъти-
борга сазовор.  Жумладан, «Кек-
саларни эъзозлаш йили» Давлат   
дастури ижросини таъминлаш 
мақсадида  тегишли чора-тад-
бирлар ишлаб чиқилиб, изчил 
амалга оширилмоқда. 

Маслакдошларимиз, шу-
нингдек, 3-Махтумқули, 15-На-
взиработ кўчаларидаги хона-
донларда  ҳам бўлиб, турли ёш 
ва касб эгаларига  партиявий 
лойиҳалар, хусусий сектор ва-
килларини қўллаб-қувватлашга 
қаратилган ташаббуслар тўғри-
сида ахборот беришаяпти. Ана 
шундай  жонли мулоқотлардан 
бири яқинда Президентимиз-
нинг  Хотира ва қадрлаш куни 
муносабати билан  оммавий 
ахборот воситалари ходимла-

рига берган интервьюси маз-
мун-моҳиятини  тушунтиришга 
бағишланди. Шунинг баробари-
да ҳудудда фаолият кўрсатаёт-
ган  тадбиркорлар учун тижорат 
банкларидан имтиёзли кредит-
лар ажратилишига яқиндан 
ёрдам бериш яхши йўлга қўй-
илган. Депутатлар   ва  БПТлар-
нинг ёрдами билан чорвачилик 
йўналишида иш бошлаган Лола 
Алиевага «Халқ банки»нинг 
шаҳар бўлимидан 5,5 млн. сўм, 
Феруза Маматахировага эса 
3,8 млн. сўм миқдорида кре-
дитлар ажратилгани  фикримиз 
тасдиғидир.  Депутат З.Ҳамро-
ева  ва  унга бириктирилган  
таянч бўғинлар МФЙ ҳудуди-
даги хусусий дорихона соҳиби 
Зарина Латипова, шунингдек,  
тикувчилик йўналиши бўйича  
10 нафар аёлни доимий иш 
билан таъминлаган  Дилдора 
Шералиева  ва бошқа кўплаб 
мулкдорларга ҳар жиҳатдан ма-
дад беришни ҳам ўзларининг 
инсоний ва партиявий бурчи, 
деб билмоқдалар.

Вакиллар ваколатлари
O`zLiDeP депутатлик гуруҳлари томонидан тегишли назорат 
функциялари амалга оширилишида партия  тузилмалари ва 
жамоат ташкилотлари билан самарали ҳамкорликни йўлга 
қўйишга бағишлаб жойларда ўтказилган  семинарларда 
БПТларга маҳаллий кенгашлар депутатларининг бириктирилиши  
ва улар ўртасидаги ҳамкорликнинг янги босқичга кўтарилиши 
партиявий фаолиятда салмоқли натижаларга эришиш имконини 
яратиши алоҳида таъкидлангани бежиз эмас

Асхор ИСТАМОВ,
«XXI asr»

Мансур АСЛОНОВ, «XXI asr»

Маҳаллий кенгашлардаги O`zLiDeP депутатлик гуруҳлари аъ-
золари, БПТлар раислари, корхона ишчи-хизматчилари иштирок 
этган давра суҳбатида Ислом Каримовнинг Ўзбекистон Республи-
каси Президенти лавозимига киришиш тантанали маросимига бағи-
шланган Олий Мажлис палаталарининг қўшма мажлисидаги нутқи-
дан келиб чиқадиган устувор вазифалар хусусида сўз юритилди. 

O`zLiDeP вилоят кенгаши ҳузуридаги Сиёсий таълим маркази раҳ-
бари Хислат Зайниддинов бу борадаги устувор партиявий вазифалар-
дан бири ҳудудий ва маҳаллий  кенгашлардаги партиямиз депутатлик 
гуруҳлари ва қуйи бўғинлар фаолияти самарадорлигини янада оши-
риш билан чамбарчас боғлиқлигини таъкидлади. Зеро, унинг фикри-
ча, O`zLiDeP томонидан бозор муносабатларини янада чуқурлашти-
риш ва иқтисодиётни либераллаштириш,  тадбиркорлик йўлидаги ғов 
ва тўсиқларни бартараф этишга қаратилган қатор қонун лойиҳалари 
муҳокамасида партия барча бўғинлари ва электорат вакиллари фаол 
иштирокини таъминлаш Сайловолди платформасида илгари сурилган 
вазифаларни тўла бажаришга имкон яратади. 

— O`zLiDeP Сиёсий Кенгаши Ижроия қўмитаси қарорига му-
вофиқ уч босқичда ўтказилувчи «Энг намунали бошланғич партия 
ташкилоти», «Йилнинг энг яхши депутати» ва «Энг намунали ту-
ман (шаҳар) партия ташкилоти» кўрик-танловлари партиямизнинг 
етакчи сиёсий куч сифатидаги мавқеини янада мустаҳкамлаши 
баробарида салоҳият ва имкониятларимизни яна бир бор намой-
иш этади,  — деди ўз чиқишида партия шаҳар кенгаши раисининг 
биринчи ўринбосари Ғолиб Назаров. — Шу сабабли азму шижоат 
билан ишлаш, танловда фаол қатнашиш, соғлом рақобат муҳитини 
вужудга келтириш тақозо этилаётир.

Азму шижоат 
билан ишлайлик

Навоий кон-металлургия комбинатига 
қарашли ишчилар турар-жойида ташкил 
этилган O`zLiDeP таянч бўғинида «Партия 
фаолиятида бошланғич ташкилотларнинг 
ўрни» мавзуидаги туркум тадбирларнинг 
навбатдагиси ўтказилди

ЖАРАЁН

Шу ўринда Юртбошимизнинг  ви-
лоятга навбатдаги ташрифи чоғида, 
яъни  2012 йилнинг 9 октябрида маз-
кур жараён учун янги саҳифа очил-
ганини айтиб ўтиш даркор. Ўшанда 
давлатимиз раҳбари муҳим йўнали-
шлар бўйича тажрибали, малакали 
мутахассисларнинг таклифлари, му-
лоҳазаларини катта эътибор билан 
тинглаган, қизғин фикр алмашувлар-
дан кейин истиқболли тавсияларни 
берган эди.   Пировардида вилоят 
иқтисодиёти, ижтимоий ҳаётининг 
турли соҳаларини ривожлантиришга 
доир қарорлар айни кунда ҳаётга из-
чил татбиқ этилмоқда.

Алоҳида қайд қилиб ўтиш керак-
ки, мазкур қарорлар асосида вилоят-
нинг саноат, туризм соҳалари ҳамда 
мелиорация тизимини такомил-
лаштириш, Урганч шаҳри меъморий 
қиёфасини тубдан ўзгартиришнинг 
Бош режасини амалга ошириш, шу-
нингдек, вилоят аҳолисини ичимлик 
суви билан янада тўлароқ таъмин-
лаш тадбирлари белгиланган. Булар 
ичида вилоят саноатини диверсифи-
кация қилиш жараёнини тезлашти-

риш билан боғлиқ чоралар мажмуа-
си муҳим ўрин тутади. 

2013 йилдан бери ушбу соҳага 
вилоят бўйича жами 336 миллиард 
сўм инвестиция жалб қилинди. Эъ-
тиборлиси, амалга оширилган лой-
иҳалар доирасида 4500 дан зиёд иш 
ўрни яратилди. Натижада Хоразм 
ўнлаб янгидан-янги саноат маҳсу-
лотлари, жумладан, енгил автомо-
биллар ишлаб чиқарадиган ҳудудга 
айланди. «GM Uzbekistan» қўшма 
корхонасининг филиали шу кунгача 
йигирма мингдан ортиқ замонавий 
«Дамас» ва «Орландо» русумли ав-
тоуловларни   харидорларга етказиб 
берди. 

Урганч шаҳрида хитойлик ҳам-
корлар иштирокида қишлоқ хўжа-
лиги учун ниҳоятда зарур бўлган 
замонавий экскаваторлар ишлаб 
чиқариш йўлга қўйилди. Кексаларни 
эъзозлаш йилининг дастлабки кун-
ларидан бошлаб бу ерда йўл қуриш 
техникаларини йиғишга киришилди.

Маълумки, Хоразмда етиштири-
ладиган пахта толасининг техноло-
гик хусусиятлари энг нуфузли ярмар-
каларда эътироф этилган. Хоразм 
пахтаси Жаҳон сифат қўмитасининг 
юксак мукофотларига муносиб то-

пилгани ҳам  фикримиз далилидир. 
  Боғот туманининг ўзида пахта 

толасини қайта ишлашга йўналти-
рилган тўртта замонавий корхона 
ишлаб тургани, Урганч, Шовот ва 
Гурландаги тўқимачилик мажмуа-
ларининг модернизация қилингани 
тармоқда туб бурилиш ясаганидан 
далолат. Ўтган йили Янгибозор ту-
манида 2500 тонна трикотаж мато 
тайёрлаш қувватига эга бўлган 
фабрика ишга туширилди. Бундай 
корхона тез кунлар ичида Хива 
туманида ҳам ўз фаолиятини бо-
шлайди. 

Умуман олганда, диверсифи-
кация натижасида 2014 йилда 
Хоразмда саноат маҳсулотлари 
ишлаб чиқариш ҳажми 2013 йилга 
нисбатан 150 фоизга ўсди. Вилоят-
нинг саноат салоҳиятини ошириш-
га қаратилган қарорга кўра, жорий 
йилда жами 253 та лойиҳа амалга 
оширилиб, 9 мингга яқин янги иш 
ўрни яратилади. Замонавий ав-
томобиллар, экскаваторлардан 
ташқари, металл ва полимер қувур-
лар, велосипед, қурилиш матери-
аллари, ип-калава, музлатгичлар 
сингари 45 турдаги янги маҳсулот 
ишлаб чиқарилади.

— Президентимизнинг доимий 
ғамхўрлиги, ҳукуматимизнинг ама-
лий ёрдами натижасида жорий 
йилнинг биринчи кунидан бошлаб 
вилоятимиз субвенциясиз фаолият 
кўрсатишга ўтди, — дейди Хоразм 
вилоят ҳокими, Олий Мажлис Сена-
ти аъзоси Пўлат Бобожонов. — Бу 
барча соҳалар, шу жумладан, саноат 
салоҳиятини оширишга қаратилган 
истиқболли дастурлар берган нати-
жаларнинг ёрқин самарасидир. Ту-
ризм, қишлоқ хўжалиги соҳаларини 
ривожлантиришга қаратилган кенг 
кўламли ишлар ҳам изчил давом 
эттирилмоқда. Кичик бизнес ва хусу-
сий тадбиркорликни қўллаб-қувват-
лашга алоҳида эътибор бериляпти.  
Масалан, 2014 йилда вилоятимизда 
ана шу соҳани қўллаб-қувватлашга 
365 миллиард сўм миқдорида кре-
дит маблағларининг йўналтирилиши 
натижасида 15827 та янги иш ўрни 
яратилди. Бу йил эса мазкур соҳани 
қўллаб-қувватлашга 480 миллиард 
сўм сармоя ажратиш кўзда тутилган. 

Иқтисодиёт билан бирга воҳада 
ижтимоий соҳа, маданият, спорт ҳам 
жадал ривожланмоқда. Асосийси, 
барча жабҳаларда янги ҳаёт нафаси 
уфуриб турибди!

Хоразмнинг саноат салоҳияти 
тобора чуқурлашиб бораётган 
диверсификация жараёни боис 
янада юқори поғоналарга кўтарилиб, 
экспорт ҳажмини ошириш билан 
бирга вилоятда импорт ўрнини 
босувчи рақобатбардош маҳсулотлар 
ишлаб чиқаришни кўпайтириш, 
маҳаллийлаштириш дастури 
ижросини кучайтириш имконини 
бермоқда

ЯНГИ ҲАЁТ НАФАСИ
Янгибой ҚЎЧҚОРОВ,
«XXI asr»

Маълумки, қурилиш ма-
териаллари мамлакатимиз 
иқтисодиётида етакчи тар-
моқлардан бири ҳисобла-
нади. Қишлоқлар инфрату-
зилмасини ривожлантириш 
борасида амалга ошири-
лаётган кенг кўламли лой-
иҳалар, саноат объектлари, 
уй-жой фонди, таълим ва 
тиббиёт муассасаларининг 
моддий-техник базасини 
мустаҳкамлаш, янгиларини 
барпо этишга қаратилган 
дастурлар ушбу соҳанинг 
янада тараққий этишида 

муҳим омил бўлмоқда.
Биргина жорий йилнинг 

дастлабки чораги якунлари 
бўйича компания томонидан 
жами 475,2 млрд. сўмлик са-
ноат маҳсулотлари ишлаб 
чиқарилиб, истеъмол то-
варлари ҳажми 38,31 млрд. 
сўмга етказилгани ҳам фи-
кримиз далилидир.                  

Булардан ташқари, ком-
пания томонидан маҳал-
лийлаштириш дастури дои-
расида 1202,6 млн. сўмлик 
маҳсулот ишлаб чиқарилиб, 
шундан 15,866 млн. АҚШ 
долларига  тенг миқдордаги 
маҳсулот экспорт қилишга 
эришилди.

— Бугунги кунда замона-
вий қурилиш материаллари-
ни етказиб беришга алоҳи-
да эътибор қаратилмоқда, 
— дейди компания бўлим 
бошлиғи Ўткир Турдиев. — 
Жумладан, 30 дан ортиқ 
турдаги қурилиш матери-
алларини ишлаб чиқариш 
ўзлаштирилди. 2015 йил-
нинг январь-март ойларида 
соҳада 205 та лойиҳа амал-
га оширилиб, 1921 та янги 
иш ўрни яратилди.

Анжуманда журналист-
лар ўзларини қизиқтирган 
саволларга мутасаддилар-
дан жавоб олишди.

Сифат ва самарадорлик
«Ўзқурилишматериаллари» акциядорлик компанияси мутасаддилари 
қурилиш материалларини ишлаб чиқаришни янада ривожлантириш 
борасидаги саъй-ҳаракатлар, сифат ва самарадорликни ошириш билан 
боғлиқ масалалар хусусида журналистларга ахборот берди

Фахриддин НУРАЛИЕВ,
«XXI asr»

Тошкент шаҳар ҳокимлигида пойтахт уй-жой фондини навбатдаги  куз-қиш мавсумига тайёрлаш 
ишларига бағишланган матбуот анжумани бўлиб ўтди. 
Хусусий уй-жой мулкдорлари ширкатлари уюшмаси ва ҳокимлик етакчи мутахассислари иштирокида 
ўтказилган тадбирда уй-жойлар ҳамда улар атрофидаги ҳудудларнинг техникавий ва санитария 
ҳолатини  муфассал ўрганиш, куз-қиш фаслига тайёрлаш бўйича журналистларга батафсил ахборот 
берилди. 
— Бугунги кунда пойтахтимизда жами 9123 та кўп қаватли турар жой бўлиб, уларга 2,3 мингдан ортиқ 
хусусий уй-жой мулкдорлари ширкати хизмат кўрсатмоқда, — деди ўз сўзида шаҳар Хусусий уй-жой 
мулкдорлари ширкатлари уюшмаси раиси А.Набиев. — Уюшма ширкатлар фаолиятини мониторинг 
қилиб, зарурат туғилганда турли ташкилий, жумладан, куз-қиш мавсумига тайёргарлик кўриш билан 
боғлиқ масалаларни ҳал этишда уларга яқиндан кўмаклашмоқда. 
Масалан, ўтган йили мавсумга тайёргарлик кўриш доирасида мавжуд ширкатлар томонидан 334 
та кўп қаватли уйнинг олд қисми ва тўрт мингдан ортиқ иморат йўлаклари таъмирланди. Аҳолига 
қулайлик яратиш ва туташ ҳудудларни ободонлаштириш мақсадида 302 та автомобиль тўхташ жойи 
қурилиб, 354 мингдан ортиқ мевали ва манзарали дарахт кўчатлари экилди, болалар майдончалари 
таъмирланди. Уйларнинг гидро ва иссиқлик изоляциясини янада яхшилаш мақсадида 800 минг 
квадрат метрдан ортиқ том қопламаси алмаштирилди. Шунингдек, 1059 та лифт жорий таъмирланиб, 
йўлакларга 965 темир эшик ўрнатилди. Санитария-техника меъёрлари ва ёнғин хавфсизлиги 
қоидаларига мувофиқ, ертўла ва чердаклар тозаланди ҳамда текширувдан ўтказилди. 
Ҳадемай йилнинг биринчи ярми якунланади. Навбатдаги куз-қиш мавсумига тайёргарлик ишларини 
эса пайсалга солиб бўлмайди. Шу боис барча туманларда турар-жойларнинг ҳолати атрофлича 
текширилиб, далолатномалар тузилмоқда ва шу асосда зарур чора-тадбирлар режаси ишлаб чиқилиб, 
амалий ишларга киришилади.

Рисолат МАДИЕВА.

Ёзда қиш тараддуди

«Нуронийлар ва 
ёшлар» форуми

Бўлажак 
ҳарбийларнинг 
бугунги 
тайёргарлиги

«Кексаларни эъзозлаш йили» 
Давлат дастури ижросини 
таъминлаш мақсадида    
Андижон, Наманган ва Фарғона 
вилоятлари ҳокимликлари 
томонидан «Нуроний» 
жамғармаси ҳамда «Камолот» 
ЁИҲ билан ҳамкорликда 
ташкил этилган  «Нуронийлар 
ва ёшлар» форуми доирасида 
отахонлар учун  ўзига хос 
саёҳат уюштирилди. Хусусан, 
андижонлик  меҳнат фахрийлари  
ёшлар билан биргаликда  Қувага 
ташриф буюрган бўлсалар, 
наманганлик нуронийлар Ёзёвон 
туманига таклиф этилди.
— Очиғи, бир неча йилдан буён  
Қувага келишга вақт тополмай 
юргандим, — дейди андижонлик 
меҳнат фахрийси Қобилжон ота 
Суярбеков. — Мана, Кексаларни 
эъзозлаш йили муносабати билан 
саёҳат қилиб юрибмиз. Даладаги 
юмушлар ҳам авж палласига 
кирибди. Қай бир фермер билан 
суҳбатлашманг, мамнунликни 
сезасиз. Мустақиллигимизни 
мустаҳкамлаш, тўкин ва фаровон 
ҳаёт, мўл-кўлчилик яратишга 
астойдил бел боғлагани шундоқ 
юз-кўзидан билинади. Гўзал 
юртимизга кўз тегмасин.    
— Илгари Ёзёвон, деса 
Марказий Фарғона чўли 
кўз олдимизга келарди, — 
дейди наманганлик Оқил ота 
Дадажонов. — Эндичи, эҳ-
ҳе... Бу ердаги бунёдкорликни 
кўриб, дилим яйради. Бизга 
ҳамроҳлик қилаётган 
ёшларга: «Шундай юртда 
яшаётганлигимизга шукрона 
айтинглар. Мустақиллигимизни 
асрашда собит бўлинглар. Элим 
деб, юртим деб ёниб яшанглар. 
Бир пайтлар биз кўрган 
очарчилик, тала-тўп кунларни 
асло кўрманглар», дея насиҳат 
бераяпмиз.     
Фахрийлар куннинг иккинчи 
ярмида  вилоят марказига қадам 
ранжида қилдилар. Фарғона 
шаҳрида амалга оширилган 
ишлар билан танишган отахонлар 
Хотира хиёбони, шунингдек, 
яқингинада  фойдаланишга 
топширилган  «Истиқлол» 
ўйингоҳида, Президентимизнинг 
бевосита ташаббуси билан 
бунёд этилган муҳташам Санъат 
саройида бўлдилар. Кечга 
яқин меҳмонлар учун тўкин 
дастурхон ёзилиб, эл ардоғидаги 
санъаткорлар ижросида концерт 
дастури намойиш этилди. 
— Бугунги тадбирдан тегишли 
хулосалар чиқариб олдик, — 
дейди форум иштирокчиси 
Мадинабону Сайдуллаева. — 
Нуронийлар суҳбати, панду 
ўгитларидан келиб чиқиб, мен 
каби барча «камолот»чилар 
мустақиллигимизни кўз 
қорачиғидек асраш, Ватанимизга 
муносиб фарзанд бўлишга ахд 
қилдик.

Аҳроржон МУСУРМОНОВ.

Мамлакатимиз Қуролли 
Кучларида амалга 
оширилаётган ислоҳотларнинг 
бугунги босқичида соғлом 
ва маънан етук, жисмонан 
чиниққан йигитларни 
ҳарбий хизматга тайёрлаш 
барча давлат ва жамоат 
ташкилотларининг асосий 
вазифаларидан биридир. 
Бу муҳим ишда Ўзбекистон 
мудофаасига кўмаклашувчи 
«Ватанпарвар» ташкилотининг 
алоҳида  ўрни бор.
Миллий матбуот марказида 
Мудофаа вазирлиги 
томонидан «Ҳарбий 
техника мутахассисликлари 
бўйича чақирилувчиларни 
тайёрлаш тартиби» мавзуида 
ўтказилган анжуманда 
мазкур ўқув муассасаларида 
чақирилувчиларни Ватан 
олдидаги хизматга тайёрлаш 
бўйича олиб борилаётган 
ишлар ҳақида ОАВ вакилларига 
атрофлича ахборот берилди.
— Ҳозир тизимдаги бешта 
бирлашган техника, ўн тўққизта 
автомобиль мактабида ҳарбий 
хизматга чақирилувчиларга 
13  турдаги мутахассислик 
сир-асрорлари ўргатилмоқда. 
Жумладан, телеграфчи, 
телефончи, планшетчи каби 
алоқа воситалари, дизелчи-
электрик, чавандоз, транспорт 
воситалари ҳайдовчилари 
тайёрланмоқда, — деди 
«Ватанпарвар» ташкилоти 
Марказий кенгаши раисининг 
ўринбосари Шокир Исаев. — 
Ушбу муҳим вазифа жойлардаги 
ҳокимликлар, мудофаа ишлари 
бошқарма ва бўлимлари, 
«Камолот» ЁИҲ, «Маҳалла» 
ва «Нуроний» жамғармалари 
билан ҳамкорликда ташкил 
этилаётгани яхши самара 
бераётир.
Тадбирда таъкидланганидек, 
махсус мактабларда курсантлар 
тайёрлашга масъулият билан 
ёндашилаётгани, бўлғуси Ватан 
ҳимоячилари онгига миллий 
истиқлол ғояси мазмун-
моҳиятини чуқур сингдириш, 
шунингдек, ҳарбий-
техник тайёргарликнинг 
таркибий қисми сифатида 
чақирилувчиларни спорт 
турларига жалб этиш борасида 
қатор чора-тадбирлар ҳаётга 
татбиқ этилмоқда. 
Анжуман якунида Мудофаа 
вазирлиги, Тошкент шаҳри 
ва вилояти Мудофаа ишлари 
бошқармалари масъул 
ходимлари, «Ватанпарвар» 
ташкилоти, Тошкент 
бирлашган техника мактаби 
мутасаддилари журналистларни 
қизиқтирган саволларга жавоб 
қайтардилар.

Ўз мухбиримиз.

Навоий шаҳридаги «Ёшлар саройи»да ана шундай шиор остида «Баркамол авлод шаклланишида 
миллий ва маънавий қадриятларнинг ўрни» мавзуида илмий- амалий семинар ўтказилди.
Маълумки, ота-боболаримиз азалдан оилани муқаддас даргоҳ санашган. Фарзанд тарбияси, 
унинг касб-ҳунар ўрганиши, илм-маърифат соҳиби бўлишига катта масъулият ила ёндашишган. 
Диний ва дунёвий, ҳарбий ва давлат бошқарувига оид, шунингдек, шаҳарсозлик, муҳандислик, 
фалакшунослик, география, геодезия, геометрия, алгебра, тригонометрия, картография, тиббиёт, 
адабиёт, санъат ва бошқа қатор соҳалар бўйича илм-фаннинг тамал тошини қўйган Ал-Беруний, 
Ал-Хоразмий, Мирзо Улуғбек, Ат-Термизий, Ал-Мотурудий, Ал-Фарғоний, Ал-Бухорий, Баҳовуддин 
Нақшбандий, Абу Али Ибн Сино, Мирзо Бобур сингари бобокалонларимиз ҳам айнан халқимизнинг 
шарқона бағрикенглик, одоб-ахлоқ,  каттага ҳурмат, кичикка иззат, ўзаро меҳр-оқибат сингари ўлмас 
қадриятларини улуғлаш, йиқилганни суяш, қийналганга кўмак беришни муқаддас бурч санашган. 
Муборак номлари тарих зарварақларига олтин ҳарфлар билан муҳрланган бу каби олиму фузалолар 
рўйхатини яна узоқ давом эттириш мумкин. Миллатимизнинг фахру ифтихори саналадиган Алишер 
Навоий бобомиз хусусида ҳар қанча гапирса арзийди. Муҳтарам Президентимиз Ислом Каримов 
таъкидлаганидек: «Агар бу улуғ зотни мутафаккир десак,  мутафаккирларнинг мутафаккири, авлиё 
десак, авлиёларнинг авлиёси, шоир десак, шубҳасиз, шоирларнинг султонидир». 
Тадбирда таъкидланганидек, Ўзбекистон Республикаси ҳудудида истиқомат қилаётган миллати, тили, 
дини, эътиқоди, ижтимоий келиб чиқишидан қатъи назар, барча фуқароларнинг тенг ҳуқуқлилиги 
таъминланган. Бош Қомусимиз буни тўла кафолатлайди. Турли миллатларга хос бўлган урф-одат, 
анъана ва қадриятларга алоҳида ҳурмат билан ёндашилаётганлиги ҳам диққатга моликдир. 
Семинар иштирокчилари шу ерда ташкил этилган суратлар ва миллий ҳунармандчилик намуналари 
кўргазмаси билан танишиб, «Дўстлик ва тотувлик мамлакати» фильмини томоша қилишди. Миллий 
маданий марказлар қошидаги бадиий жамоалар ва таниқли санъаткорлар томонидан ижро этилган 
Ватан, тинчлик, дўстлик ҳамда мустақилликни улуғловчи концерт дастури тадбирга байрамона руҳ 
бағишлади.
Худди шундай илмий-амалий семинарлар Конимех, Учқудуқ туманлари ва  Зарафшон шаҳрида ҳам 
бўлиб ўтди.

Мансур АСЛОНОВ.

Пойтахтимизнинг Сергели туманидаги Молия ва иқтисодиёт касб-ҳунар коллежи талабалари билан 
ўтказилган давра суҳбати ана шу мавзуга бағишланди.
Ички ишлар вазирлиги Ёнғин хавфсизлиги олий техник мактаби ўқитувчилари, Сергели туман прокуратураси 
ходимлари қатнашган тадбирда Юртбошимизнинг Ўзбекистон Республикаси Конституцияси қабул 
қилинганлигининг 22 йиллигига бағишланган тантанали маросимдаги «Мамлакатимизни демократик 
янгилаш ва модернизация  қилишга қаратилган тараққиёт йўлимизни қатъият билан давом эттириш – бош 
мақсадимиздир» номли маърузасининг мазмун-моҳиятидан келиб чиққан ҳолда давлатимиз томонидан олиб 
борилаётган ислоҳотлар аҳамиятини ёшлар ўртасида тарғиб қилиш борасида сўз борди. 
Унда мустақиллик йилларида ёш авлодни комил, юксак маънавиятли инсонлар этиб тарбиялаш бош 
вазифалардан бирига айлангани, энг қувонарлиси, бу масала давлат сиёсати даражасига кўтарилганлиги 
эътироф этилди.
Жисмонан соғлом, юксак интеллектуал салоҳият, замонавий билимларга эга, мустақил фикрлайдиган, 
келажакка ишонч билан қарайдиган авлодни вояга етказишда коллеж мутасаддиларига ушбу йиғилиш 
ташаббускорлари — Ёнғин хавфсизлиги олий техник мактаби ўқитувчилари — подполковник С.Муратова 
ҳамда катта лейтенат Ш.Раҳматов яқиндан ёрдам беришяпти.
Тадбир якунида коллеж талабалари ўзларининг қизиқтирган саволларига ташкилотчилардан жавоб 
олдилар.

Ўз мухбиримиз.

«Инсон  азиз, Ватан муқаддас» Маънавиятли ёшларни 
тарбиялаш — вазифамиз

—  АҚШ, Ҳиндистон, Украина 
ва Жанубий Кореяда узумчилик 
бўйича ўтказилган  ярмаркаларда 
иштирок этдим, — дейди  Ф.Хол-
боев. — Хусусан, яқинда Кали-
форния штатида ярмарка доира-
сида ташкил этилган семинарда 
дунёнинг кўплаб давлатларидан 
келган фермерлар билан бирга-
ликда узум етиштириш сирлари 
юзасидан тажриба алмашдик. Шу 
ўринда мазкур ўқувлар давомида 
мевани токнинг ўзида майиз ҳоли-
га келтириш бўйича берган тавсия 
ва таклифларим мутахассисларда 
катта таассурот қолдирганини ай-
тиб ўтиш жоиз.  

Файзулла аканинг асли касби 
— ўқитувчи.  Ўн икки йил давоми-
да умумтаълим мактабида бола-
ларга  математика фанидан са-
боқ берган уста мамлакатимизда 
қишлоқ хўжалигини ривожлан-
тиришга катта эътибор қаратил-
ган илк кунларданоқ узумчилик 
билан шуғулланишга киришди. 
Жумладан, аввал  «Файзулла 
Холбоев узумзори» фермер хў-

жалигининг  саккиз гектар майдо-
нида дунёнинг турли кўргазмала-
рида юқори баҳоланган «Кетмон 
сопи», «Ҳасайни», «Мерседес», 
«Ризамат ота» каби навларни 
экиб, парваришлаган деҳқон  
айни пайтда бу ерда 20 навдаги 
узумларни етиштираяпти.  

Устанинг энг катта ютуқлари-
дан бири «Сўғдиёна» навидан 
яхши ҳосил олиб келаётганида, 
десак муболаға бўлмайди. Бино-
барин, ҳар бир боши 8 килограм-
мгача тош босадиган ушбу узум  
нави уруғсиз мевасининг йири-
клиги, шираси меъёрида бўл-
гани боис майизбоплиги билан 
ажралиб туради. Айтишларича, 
«Сўғдиёна»  бундан бир неча 
йил аввал  селекционер олимла-
римиз томонидан Германиядан 
келтирилган узум нави билан 
чатиштириш орқали олинган. 
Энг муҳими,  Файзулла Холбоев  
деҳқонлар томонидан унутилиб, 
йўқ бўлиб кетиш арафасида тур-
ган навни  боғида кўпайтиришга 
эришди. «Сўғдиёна» 2010 йилда 
республика танловида «Энг ноёб 
нав» номинацияси  ғолиблигини 
қўлга киритди.  

 —   Серҳосил  «Сўғдиёна»-
нинг яна бир хусусияти шундан 
иборатки,  у қайчи билан ке-
силган жойдан ҳам мева тугиб 
кетаверади, — дейди фермер. 
—  Хабарингиз бор,  бу йилги 
баҳор анча совуқ келди. Шундай 
бўлса-да, зарур агротехник тад-
бирларни қўллаган ҳолда салбий 
оқибатларни бартараф этишга 

эришдик. Яхши ҳосил олиш мақ-
садида токларга қўшимча озуқа 
бериб, ўз вақтида «чеканка» қил-
дик. Бу ишларда менга фарзан-
дларим ёрдам бермоқда. Энди   
мевани қайта ишловчи ихчам 
ускуналар олиб келишни режа-
лаштираяпмиз.   Яқинда шу мақ-
садда хитойлик ҳамкорлар билан 
шартнома ҳам имзоланди.

Устанинг саккиз килолик узуми
Пайариқлик деҳқон Файзулла Холбоевни уста деб чақиришади. Зеро, кўп йиллардан буён 
узумчилик билан шуғулланиб келаётган, токзорларида етиштирилган ўзига хос  навлари билан  
юртимизда ташкил этилган кўплаб танловларда зафар қучган миришкор хорижий давлатларда 
ўтказилган кўргазмаларда ҳам олқишларга сазовор бўлмоқда

Муҳаббат РАВШАНОВА,
«XXI asr»

— Юртбошимиз раҳнамолигида аҳоли, 
айниқса, она ва бола саломатлигини муҳофаза 

қилиш, тиббий хизмат сифатини юксалтиришга 
алоҳида эътибор қаратилмоқда, — дейди 
Марғилон шаҳар кўп тармоқли марказий 

поликлиникаси шифокори, олий тоифали врач 
Иброҳимжон Носиров. — Поликлиникамизда 

74 нафар шифокор, 262 нафар ҳамшира, 60 
нафар кичик тиббий ходим фаолият кўрсатади. 
Улар ҳудудда истиқомат қилаётган 6876 нафар 

аҳоли хизматида.
— Бу йил ёзда 93 ёшга кираман, — дейди 
Бурҳониддин Марғилоний номли маҳалла 

фуқаролар йиғинида яшовчи Ҳидоят ая 
Дадабоева. — Куни кеча поликлиника 

шифокорлари хонадонимизга келиб, тиббий 
кўрикдан ўтказишди. Биз, кексаларга 

кўрсатилаётган бундай эътибор ва ғамхўрлик 
учун Президентимизга, қолаверса, оқ 

лисбога лойиқ шифокорларга миннатдорлик 
билдираман.

— Бир неча йиллардан буён қон босимим 
ошишидан қийналаман, — дейди «Роҳат» 

маҳалласида истиқомат қилаётган 88 ёшли 
меҳнат фахрийси Мадаминжон ота Ҳакимов. 

— Соғлиқ посбонлари тиббий кўрикдан 
ўтказишганда, улардан зарур маслаҳатлар 
олдим. Ҳозир аҳволим анча яхши. Бундай 

савобли ишларнинг давоми сифатида 
Кексаларни эъзозлаш йили муносабати 

билан 25 нафар кексага юқори технологияли 
ихтисослаштирилган тиббий ёрдам, 50 га 

яқинига вилоят кўп тармоқли тиббий маркази 
ва ихтисослашган шифохоналарда юқори 

малакали тиббий ёрдам, умуртқа поғонаси 
касаллигига чалинган олти нафар беморга 

консерватив терапевтик даволаш йўли 
билан тиббий ёрдам, кексалар катарактаси 

касаллигига чалинган етти нафар беморга ва 
глаукомага чалинган уч нафар беморга кўзни 

сақлаб қолувчи жарроҳлик амалиётлари 
ўтказилди. 15 нафар беморда ЛОР тизими 
касалликларини эрта аниқлаш мақсадида 
эндоскопик ва отомикроскопик текширув 

амалга оширилди.
Муҳаммаджон МАҲМУДОВ.

Ая оқ
либослиларни алқади

Тошкент шаҳри, Олмазор (собиқ Собир Раҳимов) тумани, Университет кўчаси, 2-уйда фаолият юритиб 
келган, 30.07.2010 йилда Реестр № 004504-05 рақами билан рўйхатдан ўтган «ХЎЖАЛИК ҲИСОБИДАГИ 
ИЛМИЙ-УСЛУБИЙ МАРКАЗИ» давлат унитар корхонаси фаолиятини тугатади. Ариза ва мурожаатлар 1 

ой давомида қабул қилинади. Тел.: (0371) 246-49-51.

ЭЪЛОН



ЮНИСЕФ маълумотларига 
кўра, кейинги йигирма йил мо-
байнида сайёрамиздаги беш ёш-
дан кичик бўлган болалар ўлими 
сезиларли даражада камайган. 
Бироқ ҳар йили уч миллион бо-
ланинг бир ой яшамасдан ҳалок 
бўлаётгани ҳам бор гап. Шу боис 
кўпгина мамлакатларда гўдак 
туғилишида имтиёзлар жорий 
этилган. Бу, биринчидан, она ва 
бола саломатлигини сақлашга 
хизмат қилса, иккинчидан, мил-
лат давомийлигини таъминлаш-
га қаратилган ҳаракатдир. 

Таҳлилчилар болалар билан 
боғлиқ муаммолар нафақат Аф-
рика, балки Европа ва Америкада 
ҳам бирдек долзарблигича қолаёт-
ганини таъкидлашмоқда. Хусусан, 
ривожланган давлатларда кичкин-
тойлар телевизор ва компьютер 
қаршисига «михланиб», ота-она-
лар учун муаммо туғдираётган 
бўлса, Африкадаги норасидалар 
очлик, ОИТС, саводсизлик, ҳатто 
қуролли тўқнашувларга рўбарў 
келмоқда. Ҳа, кўплаб чақалоқлар 
бевақт нобуд бўляпти. Масалан, 
Африкада энди туғилган ҳар беш 
нафар чақалоқнинг иккиси ҳаёт 
билан видолашяпти.

Маълумки, чақалоқ туғилган-
да киндиги кесилиб, хлорексидин 
препарати билан артилади. Ниге-
рияда эса чақалоқ киндиги кесил-
ганидан кейин унга маҳаллий одат 
бўйича сигир тезаги сурилар экан. 
Бу «препарат»нинг мурғак гўдак 
ҳаёти учун қанчалар хавфли эка-
ни ўз-ўзидан аён, албатта. 

Бугунги кунда, айниқса, 
вояга етмаган болаларнинг 
жанговор ҳаракатларга жалб 

қилинаётгани инсоният келажа-
гига бўлган муносабатнинг энг 
жирканч кўринишига айланди.  
Мисол учун, Марказий ва Ғарбий 
Африка мамлакатларида ис-
тиқомат қилувчи ҳар ўн боладан 
биттаси қуролли гуруҳларга қў-
шилган.  Болаларни аскарликка 
ёллашда Сомали алоҳида тилга 
олинаётир.  Африканинг шарқий 
қисмида жойлашган мазкур мам-
лакатдаги аксарият болалар 
мактаб остонасига яқин йўлла-
маган. Шу сабабли улар ўқиш ва 
дам олиш  нималигини тасаввур 
ҳам қилишолмайди. Ажабланар-
лиси, бу ерда бўлиб ўтадиган 
турли танловлар  ғолибларига 
автомат ва гранаталар совға қи-
лиш анъанага тусига кирган. 

UNFPA халқаро ташкилоти 
тақдим этган маълумотларда 
эрта никоҳ ва эрта ҳомиладор-
лик ҳам дунё миқёсидаги глобал 
муаммолар қаторидан ўрин эгал-
лагани айтилади. Хусусан, риво-
жланаётган мамлакатларда ҳар 
куни 18 ёшга тўлмаган йигирма 
минг қиз она бўлаётгани келтири-
лади. Умуман олганда, ҳар йили 
она бўлаётган 7 миллион қизнинг 
2 миллиони, яъни 15 ёшгача 
бўлганлари эрта ҳомиладорлик 
ва оналар ўлими билан боғлиқ 
жуда оғир тиббий-ижтимоий оқи-
батлардан азият чекмоқдалар. 
Тараққий этган давлатлар ҳам 
бундан мустасно эмас. Масалан, 
АҚШда ўсмирлик вақтида ҳоми-
ладор бўлиб қолган қизларнинг 
деярли ярми ўрта таълимни 22 

ёшида тугатмоқда. 
Шарқий Европа ҳамда Мар-

казий Осиёда эрта никоҳ ва 
ҳомиладорликнинг камайиб 
бориши кузатилаётганига қара-
май, баъзи мамлакатларда бу 
кўрсаткич Fарбий Европадагига 
нисбатан анча юқоридир. Бошқа-
ча айтганда, эрта ҳомиладорлик 
бўйича ўртача кўрсаткич ҳар юз 

нафар қизга 32 тага тенг. Мудда-
тидан олдин туғилган болалар-
нинг 85 фоизи Африкада дунёга 
келяпти. Аммо мутахассислар 
Ҳиндистон, Нигерия, Покистонда 
ҳам бу кўрсаткич паст эмаслиги-
ни таъкидламоқдалар. 

Ушбу муаммо ўта долзарб 
бўлса-да, халқаро даражада 
ҳануз унга эътибор жуда кучли 
эмаслигини тан олиш керак. Ху-
сусан, халқаро тараққиёт дастур-
ларини молиялашириш нуқтаи 
назаридан мазкур масалага ком-
плекс ёндашиш, яъни фақатгина 
қизларнинг феъл-атворинигина 
эмас, балки уларга нисбатан 
жамоатчиликнинг муносабатини 
ҳам ўзгартириш яхши натижа бе-
риши мумкин. 

Ойнинг юзида қора доғлар 
бўлганидек, дунё миқёсида бо-
лаларга нисбатан юқоридаги 
каби салбий муносабатлар, минг 
афсуски, сақланиб қолмоқда. 
Аммо кейинги йилларда айрим 
кўрсаткичлар бўйича қайд этила-
ётган ижобий натижалар киши-
ни қувонтиради. Хусусан, 1990 
йилда дунёда беш ёшга етма-
ган болалар ўлими 12 миллион 
нафарни ташкил этган эди. Ҳо-
зир бу рақам нисбатан пасайди. 
Зеро, чақалоқларни кўкрак сути 
билан боқиш ва уларнинг юқум-
ли касалликларга қарши эмла-
наётгани бевақт ўлимнинг олди-
ни олмоқда. Мутахассисларнинг 
фикрича, бу сўнгги 20 йил ичида 
кўплаб мамлакатларда «соғлом 
бола» шиори остида изчил ис-
лоҳотлар амалга оширилгани 
самарасидир. 

Ана шундай мамлакатлар 

сирасига, шубҳасиз, Ўзбекистон 
ҳам киради. Маълумки, истиқлол 
йиллари мамлакатимизда аёлга 
ва ўсиб келаётган ёш авлодга 
бўлган эътибор давлат сиёсати 
даражасига кўтарилди. Оналик 
ва болаликни муҳофаза қилиш, 
соғлиқни сақлаш тизимини ис-
лоҳ этиш устувор йўналишлар-
дан бўлиб, Ўзбекистон қўшилган 

дастлабки халқаро ҳужжатлар-
дан бири «Бола ҳуқуқлари тўғри-
сида»ги Конвенциядир. Кей-
инчалик «Бола ҳуқуқлари 
кафолатлари тўғрисида» қонун 
қабул қилинди. Мамлакатимизда 
«Соғлом авлод учун» ордени-
нинг таъсис этилиши ҳам бежиз 
эмас, албатта. Таъкидлаш жоиз-
ки, сўнгги ўн йилда даволаш-про-
филактика муассасаларини 
модернизациялаш, замонавий 
ускуналар билан жиҳозлаш учун 
750 миллион АҚШ долларидан 
зиёд маблағ сарфланди.

Мамлакатимизда болалар 
ҳуқуқлари ва қонуний манфа-
атларини таъминлашнинг му-
стаҳкам ҳуқуқий асоси яратил-
ган. Таълим, соғлиқни сақлаш 
соҳасида эришилаётган ютуқлар 
эса халқаро миқёсда алоҳида 
эътироф этилаяпти. Масалан, 
юртимизда аҳолини изчил ва 
самарали эмлаш дастури му-
ваффақиятли амалга оширила-
ётганини ҳамма кўриб турибди. 
Бундай ёндашув, айниқса, бо-

лалар саломатлигини муҳофаза 
қилиш, хавфли юқумли касал-
ликлар тарқалишининг олдини 
олишда муҳим аҳамиятга эга. 
Умуман, комплекс чора-тадбир-
лар натижасида Ўзбекистонда 
аҳолининг саломатлик кўрсат-
кичлари муттасил ошиб, умр 
кўриш давомийлиги юксалмоқда. 

«Соғлом она — соғлом 

бола» тамойили асосида оналик 
ва болаликни муҳофаза қилиш, 
баркамол авлодни вояга етка-
зиш борасида амалга оширил-
ган кенг кўламли ишлар сама-
расида мустақиллик йилларида 
мамлакатимизда оналар ўлими 
3,1 баробар, гўдаклар ўлими 3,2 
баробар камайди. «Она ва бола 
скрининги» дастури амалга оши-
рилиши натижасида туғма нуқ-
сонли болалар туғилиши 2000 
йилдан буён 1,8 марта камайди. 
Бугунги кунда фарзандлари-
мизнинг 92 фоизи ривожланиш 
кўрсаткичлари бўйича Жаҳон 
соғлиқни сақлаш ташкилоти 
стандартларига тўла мос келади. 

Бир сўз билан айтганда, ер 
юзининг қайси нуқтасида яша-
масин, дини ва ирқидан қатъи 
назар, фарзанд инсон наслининг 
давомчиси сифатида  катта эъ-
тибор ва ғамхўрликка лойиқ. Шу 
боис болаларни кўз қорачиғидек 
асраш бутун инсониятнинг вази-
фасидир. Зеро, боланинг бегона-
си бўлмайди.

ҲАЁТ ҲАҚИҚАТЛАРИ

ҚУТЛОВ

Маълумки, бугунги кунда БМТнинг халқаро болалар 
жамғармаси — ЮНИСЕФ, шунингдек, бир қатор 
халқаро ҳамда минтақавий ташкилотлар болаларни 
турли-туман офатлардан асраш, улар ҳуқуқларини 
ҳимоя қилишга қаратилган саъй-ҳаракатларни 
амалга ошириб келмоқда. Жаҳон ҳамжамиятининг 
қашшоқлик ва очликни тугатиш, саводсизликка 
барҳам бериш, қочоқлар муаммосини ҳал этиш 
билан боғлиқ чора-тадбирлари биринчи галда 
болалар тўғрисидаги ғамхўрлик ифодаси, албатта

БОЛАНИНГ БЕГОНАСИ БЎЛМАЙДИ
Акбар МУЗАФФАРОВ,
«XXI asr»

РЕКЛАМА ЎРНИДА

O`zLiDeP Сиёсий Кенгаши Ижроия қўмитаси партия масъул ходими
Камолиддин Юсуповга онаси
Туйғуной БЕГАЛИЕВАнинг 

вафоти муносабати билан чуқур таъзия билдиради.

«XXI asr»  ижтимоий-сиёсий газетаси таҳририяти жамоаси
Ўзбекистонда хизмат кўрсатган журналист 

Тоҳир МИРҲОДИЕВнинг
вафоти муносабати билан марҳумнинг оила аъзолари ва яқинларига чуқур ҳамдардлик 

билдиради.

Ҳурматли юртдошлар!
МУҲТАРАМ ПОЙТАХТИМИЗ МЕҲМОНЛАРИ!

Республикамиз аҳолисининг, айниқса, ёш авлоднинг маънавий ва интел-
лектуал эҳтиёжларини қондиришда китобнинг ўрни ва аҳамиятини янада кен-
гайтириш, китобхонлик маданиятини юксалтириш, ёзувчи ва ўқувчи ўртаси-
даги мулоқотни кучайтириш мақсадида Ўзбекистон Республикаси Вазирлар 
Маҳкамаси, Ўзбекистон Матбуот ва ахборот агентлиги томонидан бир қатор 
вазирлик ва идоралар билан ҳамкорликда 2015 йилнинг 28-30 май кунлари 
Қорақалпоғистон Республикаси ва барча вилоятлар марказларида ҳамда Тош-
кент шаҳридаги Ғафур Ғулом номидаги маданият ва истироҳат боғида «Ада-
биётга эътибор — маънавиятга, келажакка эътибор» шиори остида Республи-
ка «Китоб байрами» ўтказилади.

Сайл тарзида ташкил этиладиган байрам тадбирларида адабий-бадиий, 
ижтимоий-сиёсий ҳамда энциклопедик йўналишдаги китобларнинг тақди-
мотлари, «Кексаларни эъзозлаш йили» Давлат дастурида белгиланган вазифа-
лар тарғиботига бағишланган нашрлар намойиши, «Намунавий китоб дўко-
ни» республика кўрик-танлови ғолибларини тантанали тақдирлаш маросими 
ҳамда таниқли адиб ва шоирлар билан учрашувлар, совринли викториналар, 
санъат усталарининг концертлари бўлиб ўтади.

29 май куни «Китоб байрами» доирасида «Китоб — миллатнинг бебаҳо 
маданий ва маънавий мероси» мавзуидаги III илмий-амалий конференция 
ҳам ўтказилмоқда.

Барча китобсеварларни анъанавий Республика «Китоб байрами»га 
таклиф этамиз!

Маълумот учун телефон: 244-12-61, 244-32-33.

ИЖТИМОИЙ РЕКЛАМА

Бундай қўшиқларга барҳам бериш ҳамон долзарб масала бўлиб қолмоқда.
Миллий матбуот марказида «Ўзбекнаво» бирлашмаси томонидан ўтказилган навбатдаги 
тадбир «Ёш авлоднинг маънавий олами ва уни юксалтиришда миллий эстрада 
санъатининг ўрни» мавзуига бағишланди. 
Таниқли бастакорлар, мусиқашунослар, шоир ва хонандалар иштирок этган мазкур 
анжуманда миллий эстрада санъатининг ёшлар тарбиясидаги аҳамияти муҳокама 
этилди.
Мамлакатимизда болалар мусиқа ва санъат мактаблари фаолиятини давр руҳига мос 
тарзда такомиллаштириш, уларнинг моддий-техник базасини мустаҳкамлашга қаратилган 
ислоҳотлар мусиқа таълимини сифат жиҳатдан юксалтиришда асосий омил бўлаётгани, 
кўплаб ижодий танловлар, санъат фестиваллари янги истеъдодларни кашф этаётганига 
қарамасдан мазмунан саёз, енгил-елпи қўшиқларга барҳам бериш ҳанузгача кун 
тартибидаги муҳим масалалардан бири бўлиб қолаётгани алоҳида таъкидланди. Зеро, 
ёшлар тарбияси, эстетик диди, маънавияти, ахлоқий қарашларининг тўғри шаклланишида 
миллий эстраданинг муҳим аҳамиятга эга эканлигига эътибор қаратилди.
— Айрим хонандаларимиз қўшиқчилик санъати билан шоуни аралаштириб 
юборишмоқда. Бу эса, ўз навбатида, миллий эстрадамиз мавқеига салбий таъсир 
ўтказаяпти. Энг ачинарлиси, мантиқсиз куй-қўшиқлар ўсиб келаётган авлодни ҳақиқий 
санъатдан узоқлаштириб, унинг қадрини туширишдан бошқасига ярамайди, — деди 
Ёзувчилар уюшмаси раиси ўринбосари, Ўзбекистон халқ шоири Иқбол Мирзо. — 
Ўйлайманки, бундай «санъаткорлик»нинг олди олинмаса, эртага  салбий оқибатларга 
олиб келиши мумкин.
Анжуманда эл эъзозидаги санъаткорлар ёшлар онгига акс таъсир этувчи  қўшиқлар 
тарқалишининг олдини олиш ҳақида ўз фикр-мулоҳазаларини билдирдилар.
— «Ўзбекнаво» бугун билдирилган таклиф ва эътирозларни албатта инобатга олади, — 
дейди мазкур бирлашма бош директори ўринбосари Муроджон Мажидов. — Бу борада 
мутасадди ташкилотлар билан ҳамкорликда тегишли тадбирлар ишлаб чиқамиз. Бунда 
оммавий ахборот воситалари ходимлари яқиндан амалий кўмак беришади, деган 
умиддаман.

Шаҳзод АСАТУЛЛАЕВ.

Мазмунан саёз ва енгил-елпи

Жорий йилнинг бирин-
чи чорагида жамғарма то-
монидан 920 та тадбиркор-
лик субъектига маҳсулот 
ва хизматларни экспорт қи-
лишда ташкилий, ҳуқуқий 
ва молиявий ёрдам кўрса-
тилди. Бунинг самарасида 
қиймати 220 миллион АҚШ 
долларига тенг бўлган 
шартномалар имзоланди. 
Мамлакатимизнинг 90 та 
корхонаси жамғарма кўма-
гида хорижий давлатларда 
ўтказилган нуфузли халқа-
ро кўргазма-савдолар, 
бизнес-форум ва коопера-
ция биржаларида иштирок 
этди.

П о й т а х т и м и з д а г и 
«SHUKUR-TOJI-BARAKA» 
хусусий фирмаси ҳам 
жамғарма кўмагида ана 
шундай халқаро тадбирлар-
да муносиб иштирок этиб, 
маҳсулот ва хизматлари-
ни чет эллик харидорларга 
танитаётган тадбиркорлик 
субъектларидан биридир.

Хусусан, корхона жорий 
йилнинг 3-6 март кунларида 
Япониянинг Чибо шаҳри-
да бўлиб ўтган FOODEX  
озиқ-овқат кўргазмасида 
муваффақиятли иштирок 
этиб қайтди. Шуни айтиш ке-
ракки, мазкур ярмарка Оси-
ёдаги энг йирик озиқ-овқат 

ва ичимликларнинг йирик 
намойиши бўлиб, ҳар йили 
ўтказилиб келинади. Бу йил 
79 мамлакатдан мингдан 
ортиқ компания иштирок 
этган кўргазмага 80000 га 
яқин киши ташриф буюрди. 
Иқтисодиётнинг барча йўна-
лишларини қамраб олган 
форумнинг айниқса қишлоқ 
хўжалигини ривожланти-

риш, озиқ-овқат маҳсулот-
лари хавфсизлигини таъ-
минлаш ва уларни сақлаш, 
атроф-муҳитни муҳофаза 
қилиш, ишлаб чиқаришнинг 
инновацион технологияла-
рига оид ўнлаб бўлимлари 
ташриф буюрувчиларда кат-
та қизиқиш уйғотди.

Шуни таъкидлаш ло-
зимки, мазкур халқаро ан-
жуман нафақат Япония, 
балки Осиёнинг бошқа 
мамлакатлари бозорига 
чиқиш учун муҳим иқтисо-
дий дарвоза вазифасини  
ўтайди.

Кўргазмада «SHUKUR-
TOJI-BARAKA» хусусий 
фирмасининг озиқ-овқат 
маҳсулотлари жой олган 

алоҳида бўлим ташкил 
қилиниб, унда юртимизда 
ишлаб чиқариш, қишлоқ 
хўжалиги маҳсулотлари 
етиштириш ва уларни қай-
та ишлаш, транспорт ва 
логистика хизмати кўрса-
тиш соҳаларидаги салоҳи-
яти намойиш этилди. 

— Шуниси қувонарлики, 
маҳсулотларимизнинг си-

фати ва табиийлиги кўпчи-
ликда қизиқиш уйғотиб, ўн-
лаб корхоналар биз билан 
ҳамкорлик қилиш истагини 
билдирди, — дейди кор-
хона директори Фатхулла 
Каримов. — Албатта, бун-
дай имкониятлар ўз-ўзидан 
юзага келгани йўқ. Кўргаз-
мада қатнашишда яқиндан 
ёрдам берган Кичик бизнес 
ва хусусий тадбиркорлик 
субъектлари экспортини 
қўллаб-қувватлаш жамғар-
масига миннатдорлигимни 
билдираман. Ўйлайманки, 
бу ҳамкорлигимиз узоқ ва 
самарали давом этиб, юр-
тимиз нуфузи янада оши-
шига камтарона улуш бў-
либ қўшилади.

«Shukur-Toji-Baraka» 
— Японияда
Ташқи иқтисодий фаолият миллий банки ҳузуридаги 
Кичик бизнес ва хусусий тадбиркорлик субъектларининг 
экспортини қўллаб-қувватлаш жамғармаси 
ишбилармонларимиз томонидан ишлаб чиқарилаётган 
маҳсулотлар ва кўрсатилаётган хизматларни ички ва ташқи 
бозорга чиқариш, соҳага чет эл инвестициялари ҳамда янги 
технологияларни жалб этиш мақсадида кўпгина истиқболли 
лойиҳаларни амалга оширмоқда
Фахриддин НУРАЛИЕВ,
«XXI asr»

ЖОРИЙ ЙИЛНИНГ БИРИНЧИ ЧОРАГИДА 
ЖАМҒАРМА ТОМОНИДАН 920 ТА 
ТАДБИРКОРЛИК СУБЪЕКТИГА МАҲСУЛОТ 
ВА ХИЗМАТЛАРНИ ЭКСПОРТ ҚИЛИШДА 
ТАШКИЛИЙ, ҲУҚУҚИЙ ВА МОЛИЯВИЙ ЁРДАМ 
КЎРСАТИЛДИ. БУНИНГ САМАРАСИДА ҚИЙМАТИ 
220 МИЛЛИОН АҚШ ДОЛЛАРИГА ТЕНГ БЎЛГАН 
ШАРТНОМАЛАР ИМЗОЛАНДИ. 

РЕКЛАМАЭЪЛОН

«ОШИҚЛАР ҚЎЛИДА ЛОЛАДИР КЎНГЛИМ...»
Бу кўҳна дунёнинг сиру синоатлари беҳисоб. Инсон юз йил 
яшаганда ҳам уларни тўла-тўкис англаб етолмайди. Ҳар тонг 
қуёшнинг чарақлаб чиқиши, бутун оламни мунаввар этиши 
оддий бир ҳол бўлганидек, ҳаётнинг боқийлиги ва абадийлиги 
ҳам муқаррар. Яшаш бу шунчаки умргузаронлик, дегани эмас. 
Унинг ўзига яраша «юки», масъулияти ҳам бор

Биз кўпинча тоғ ўнгирларидаги 

сойларнинг шилдираб оқиши, эрта 

кўкламда она-табиатнинг яшиликка 

бурканишидан мутаассир бўламизу, 

улар моҳиятидаги асл ҳикматни тўла-

лигича идрок этолмаймиз. Зотан кўн-

гилдаги энг покиза туйғулар ҳавас ва 

ҳайратдан туғилади. Ижод жараёни 

ҳам худди шундай. Тинимсиз изланиш 

маҳсули бўлган назмий ва насрий 

сатрлар муаллифнинг беҳаловат қал-

би, қувваи ҳофизаси орқали оқ қоғоз 

саҳифаларига тушади. Кўпчиликнинг 

маънавий мулкига айланади.

... Яқинда қишлоққа — раҳматли 

онамнинг йиллик маъракасига бор-

ганимда таниш-билишлар, эски қа-

дрдонлар билан гурунглашиб қолдик. 

Даврада Узоқ бобо, Элмурод бобо 

каби ёши улуғ, нуроний отахонлар 

билан бир қаторда мактабдош дўст-

ларим, жумладан, Зариф Аҳмедов 

ҳам бор эди. Умр дегани кўз ёшидек 

омонат. Эртага тақдири қандай кечи-

шини ҳеч ким, ҳеч қачон билолмайди. 

Зарифжоннинг оғир хасталикка учра-

гани ва узоқ давом этган муолажадан 

сўнг баҳоли қудрат оёққа турганини 

эшитган, аммо йўл олислиги боис, 

вақтида бориб хабар ололмаган эдим. 

Бир пиёла чой устида кўнгил сўраб, 

Яратгандан шифо тиладим. У бўлса, 

«Қўяверинг», дедию, мени ҳовлисига 

бошлади. Аввалига ҳайрон бўлдим. 

Кўча бошида турарканман, ичкари-

дан қалингина бир китоб олиб чиқди. 

Дастхат битиб, менга узатди. Бу Ошиқ 

Зариф тахаллуси билан чоп этилган 

адабий-бадиий тўплам эди. Қизиқ, 

наҳотки уни болаликда бирга кўча 

чангитиб юрган, адабиётга мутлақо 

дахли бўлмаган қишлоқдош дўстим-

нинг ўзи ёзган бўлса?

... Тошкентга қайтгач, ўз ташви-

шларим билан ўралашиб, ҳаммасини 

унутдим. Гарчанд «Тарози дунё» китоб 

жавонимдан муносиб ўрин эгаллаган 

бўлса-да, анча пайтгача уни варақлаш-

га юрагим бетламади. Даставвал шун-

чаки ҳавасга қораланган бўлса керак, 

деб ўйлагандим. Йўқ, янглишган экан-

ман. Чунки мажума саҳифаларидан 

ўрин олган турли мавзудаги шеърлар, 

битиклар, ҳикматомуз хулосалар, соч-

ма ва қайдлар бадиий талқини, фал-

сафий мушоҳадаларга бойлиги билан 

қалбга яқин, уларда муаллифнинг дар-

ду дунёси, ҳаётга онгли муносабати 

яққол намоён бўлиб турар эди. Аслида 

З.Аҳмедовнинг шоирликка даъвоси 

йўқ, балки кўнгил майлига бўйсуниб, 

қалам тебратади. Касб-кори бўйича ер 

тузувчи (эскичасига айтганда, танобчи) 

муҳандис. Тошкент ирригация ва қи-

шлоқ хўжалигини механизациялашти-

риш институтини тамомлаб, ушбу соҳа-

да қирқ йилдан зиёдроқ хизмат қилган. 

Ҳозир нафақада бўлса-да, ҳаётдан завқ 

ва шукроналик туйиб, баҳолу қудрат 

ижод қилмоқда. Унинг содда, бахшиёна 

руҳдаги самимий сатрлари ўқувчини 

бефарқ қолдирмайди. 

Ошиқлар қўлида лоладир кўн-

глим,

Бири кам дунёда ноладир кўн-

глим, 

Тошқудуқ атрофида кечган ёшли-

гим,

Тарк этмасин мени, боладир кўн-

глим.

Муаллиф наздида, ҳаёт шундай 

бир одил тарозики, яхшилик ҳам, 

ёмонлик ҳам унинг тимсолида яққол 

намоён бўлиб туради. Ноқисликни 

кўра-била туриб, ўзини четга олган 

киши эса чинакам ғофил бандадир. 

Шеъриятнинг осмони кенг, сарҳадла-

ри чексиз. Унда Ватан, муҳаббат, эзгу 

ва покиза туйғулар яшайди. Ошиқ 

Зарифнинг битиклари ҳам бундан му-

стасно эмас. Айниқса, «Бухоромсан», 

«Яшагим келади», «Тарих ўзи нима?», 

«Биттадир» каби ўнлаб манзумала-

ри, тўртлик ва фалсафий байтлари 

кишини ўйлашга, мушоҳада юритиш-

га чорлайди. Ўзбекистон Ёзувчилар 

уюшмаси аъзоси, филология фанлари 

номзоди Шодмон Сулаймон китоб сўз 

бошисида қайд этганидек, савоб иш 

ҳеч қачон беқадр бўлмаган, бўлмай-

ди ҳам. Ҳа, шундай. Шофирконлик 

бахши шоир, O`zLiDeP фаолларидан 

бири З.Аҳмедов ўз ижодини жамоат 

ишлари билан қўшиб олиб бормоқда. 

Ҳамқишлоқларининг яхши-ёмон кун-

ларида ҳамиша елкадош, ўз бурчи, 

эътиқоди, дўстларига содиқ, хушфеъл 

ва оилапарвар инсонлар тоифасидан. 

Гарчи етмиш ёшни қоралаб қолган 

бўлса-да, ҳали-ҳануз қаламни қўлдан 

қўйган эмас. Яратиш иштиёқида тун-

ларни тонгларга улайди. Зеро, ижод 

— бу тинимсиз меҳнат ва изланиш, 

демакдир.

Носир ТОШЕВ,
журналист

Сиз «Республика синов ва сертификатлаштириш маркази» давлат корхонаси ҳамда вилоятларда жойлашган ҳудудий синов ва сертификат-
лаштириш марказларига мурожаат қилиб, корхонангизда тайёрланган ёки импорт маҳсулотларга мувофиқлик сертификати олишингиз мумкин.

Корхонангизда ISO 9001 – халқаро «Сифатни бошқариш тизими»ни жорий этишингизда малакали мутахассисларимиз яқиндан ёрдам бе-
ради. 

Шунингдек, хонадонингиз, корхонангиздаги ўлчов воситаларини давлат қиёсловидан тез ва соз ўтказишда ҳам мутахассисларимиз яқин 
кўмакчи бўлишади.  

Муҳтарам тадбиркор ва ишбилармонлар, азиз юртдошлар!
Сиз «Ўзстандарт» агентлигининг +99871 150-23-00 ва  «Республика синов ва сертификатлаштириш маркази» Давлат корхонасининг (+ 

99871) 150-63-48 рақамли «ишонч телефони»га қўнғироқ қилиб, ўзингизни қизиқтирган саволлар билан мурожаат қилишингиз мумкин. Сиз-
нинг мурожаатингиз эътиборсиз қолмайди. Чунки биз Сизнинг хизматингиздамиз!

Манзилимиз: 100049, Тошкент шаҳри, Фаробий кўчаси, 333 «А»-уй.
Телефонларимиз: (+99871) 150-63-53, факс: + 99871  150-19-16.

e-mail: sertcenter@standart.uz  info@rssm.uz   
Химатлар лицензияланган

«Республика синов ва сертификатлаштириш маркази» давлат корхонаси.

АҲОЛИ ВА ТАДБИРКОРЛАР ДИҚҚАТИГА!
«Ўзстандарт» агентлигининг «Республика синов ва сертификатлаштириш маркази» давлат корхонаси ички бозоримизни 

сифатли маҳсулотлар билан тўлдириш, тадбиркорлар томонидан ишлаб чиқарилаётган ва экспортга йўналтирилган  
маҳсулотларнинг дунё бозорида рақобатбардошлигини таъминлашда уларга яқин ҳамкор эканини билдиради.

Марказимизга  мурожаат қилиб, корхонангизда ишлаб чиқарилаётган ёки импорт маҳсулотларга мувофиқлик сертификати олишингиз мум-
кин.

Корхонангизда дунё тан олган ISO 9001 – халқаро «Сифатни бошқариш тизими»ни жорий этишингизда марказнинг малакали мутахассис-
лари яқин маслаҳатчи ва кўмакчи бўлишади. 

Хонадонингиз, корхонангизда мавжуд бўлган ўлчов воситаларини давлат қиёсловидан тез ва сифатли ўтказишда ҳам мутахассисларимиз 
ёрдам беришади.  

Азиз тадбиркор ва ишбилармонлар, муҳтарам истеъмолчилар!
Сиз «Андижон синов ва сертификатлаштириш маркази» давлат корхонасининг (+99874) 222-21-39 рақамли «ишонч телефони»га қўнғироқ 

қилиб, ўзингизни қизиқтирган саволлар ёки айрим муаммолар юзасидан мурожаат қилишингиз мумкин. Сизнинг мурожаатингиз марказимиз 
мутахассислари томонидан эътиборсиз қолмайди. Чунки биз Сизнинг хизматингиздамиз!

Манзилимиз: Андижон шаҳри, Фитрат кўчаси, 251-уй.
Телефонларимиз: (+99874) 225-16-97,    222-17-54.

e-mail:andijonssm@rssm.uz
Хизматлар лицензияланган.

«Андижон синов ва сертификатлаштириш маркази» давлат корхонаси.

ТАДБИРКОРГА  МАДАДКОРМИЗ!
«Андижон синов ва сертификатлаштириш маркази» давлат корхонаси мамлакатимиз ички бозорини сифатли маҳсулотлар 
билан таъминлаш, республикамиз, жумладан андижонлик ишбилармонлар томонидан рақобатбардош маҳсулотлар ишлаб 

чиқариш ва уларнинг экспорт ҳажмини оширишда тадбиркорларга доимо  ҳамкор эканини билдиради.   

ЭЪЛОН

«Асака» банк –
тадбиркорлик тараққиётининг мустаҳкам таянчи!

«Export Import Bank of Korea» (Корея Республикаси), 
«Commerzbank AG» (Германия) ва «Landesbank AG» (Германия) 
кредит линиялари маблағлари ҳисобидан тадбиркорлик субъектла-

рининг инвестицион лойиҳаларини молиялаштириш бўйича аризалар 
қабул қилаётганлигини маълум қилади.

www.asakabank.com       Хизматлар лицензияланган.

ҲУРМАТЛИ ТАДБИРКОРЛАР!

«Асака» банк

Лойиҳалар
Саноат ёки қишлоқ ҳўжалиги соҳасида экспортбоп маҳсулотлар ишлаб 
чиқаришга мўлжалланган янги ишлаб чиқаришларни ташкил этиш, 
кенгайтириш ва/ёки амалдаги ишлаб чиқаришни реконструкция қилиш.

Қарздор

«Export Import Bank of Korea» (Корея Республикаси) кредит линияси 
бўйича):
Корея Республикаси капитали иштирокида ташкил этилган компаниялар;
ўз маҳсулотлари ёки хизматларини Корея Республикаси капитали 
иштирокида ташкил этилган компанияларга сотувчи ёки Корея 
Республикаси капитали иштирокида ташкил этилган компанияларнинг 
маҳсулотлари ва хизматларини сотиб олувчи компаниялар.

 «Commerzbank AG» (Германия) ва «Landesbank AG» (Германия) кредит 
линияси бўйича:
Ўзбекистон Республикаси резидентлари – хусусий кичик корхона, қўшма 
корхона, акциядорлик жамиятлари.

Кредит мақсади

«Export Import Bank of Korea» (Корея Республикаси) кредит линияси 
бўйича):
Корея Республикаси капитали иштирокида ташкил этилган компаниялар 
учун:
— асбоб-ускуналар сотиб олиш ва ўрнатиш;
— стратегик инвестициялар.
Корея Республикаси капитали иштирок этмаган компаниялар учун:
— асбоб-ускуналар сотиш ва хизматлар кўрсатиш;
— асбоб-ускуналар ва хизматларни сотиб олиш.

«Commerzbank AG» (Германия) ва «Landesbank AG» (Германия) кредит 
линияси бўйича:
импорт асбоб-ускуналар ва технологияларни сотиб олишни 
молиялаштириш ҳамда ишчи капиталини шакллантириш харажатларини 
қоплаш.

Қўшимча маълумотлар учун телефонлар:
(+99871) 120-81-77, 120-82-98, 120-82-66, 120-82-29.

Кредитларни расмийлаштиришнинг асосий шартлари:


